
E
stamos en primavera e parecera que
xa entramos de cheo no verán. Está
claro que a atmosfera anda revolta,

aínda que non falten os que din son cousas
dos políticos. É certo que os políticos son
culpables de moitas cousas que nos pasan
pero do cambio climático que xa sufrimos
non; diso todos somos culpables. Como?
Bo, iso leva tempo explicalo e hoxe debe-
mos falar do máis inmediato: das eleccións
do vindeiro 28 deste mes que andamos.

Resulta obvio que cando estas datas se
aproximan, e fano cada catro anos ou
menos, nalgúns casos, os que xogan á po-
lítica traten de presentarse coas súas
mellores galas. Por isto non lle debemos
rifar. O que xa resulta menos tolerable é
que nos mintan de forma descarada; que
non sexan quen de aceptar nada do seu
adversario, que non manteñan unha mínima
cortesía; ese fair play (xogo limpo) que
diría un inglés.

Non por moito repetilo algo vai con-
verterse en verdade se non reúne as con-
dicións mínimas para aceptalo como tal.
Pero nestes momentos temos que asistir,
escoitar, presenciar, discursos, por chamarlle
dalgún xeito (sen que Platón ou Aristóteles
se decaten) que sabemos, polo menos os
que pretendemos estar medianamente in-
formados, son embustes, mentiras, falsi-
dades. Claro que neste campo xogamos en
desvantaxe porque os donos do balón mó-
veno como lles peta; mellor, como lle vaia
ben aos seus intereses. E chegados a este
punto atopámonos coa presencia dos
medios de comunicación que dan unha
cobertura indecente a estes discursos que
saben, xornalistas e directores, que non
reúnen as mínimas condicións para pre-
sentalos diante da audiencia como infor-
mación que os cidadáns deban coñecer. É
dicir, saben que están manipulando aos
lectores, aos radiooíntes e aos televidentes
e non lle doen prendas por facelo.

Hoxe só podemos facer unhas indicacións
superficiais; tratar a fondo esta cuestión
levaríanos moito mais espazo e tempo do
que dispoñemos neste humilde editorial.

Pero como din os do Val Miñor, imos lá.
Eu cheguei ao xornalismo dende as

aulas de centros de ensino. A ensinanza
foi a miña profesión e segue a ser a miña
debilidade. Por iso podo presumir; si pre-
sumir, de observar a función dos medios
dende unha plataforma mental diferente a

como a poden ver os xornalistas que viven
da pluma (hoxe temos que falar de orde-
nadores); antes chamábanlle “plumillas”.

Por esta especial situación dediqueime
nos últimos 40 anos, polo menos, a
estudiar, analizar, comprender, coñecer as
tripas do mundo da información. Está
claro que soamente puiden coñecer a toa,
chegar ao fondo do problema é cousa de
moitos mais anos e capacidades das que
non podo presumir. Pero co que teño co-
ñecido, cos cartos que me ten costado
esta empresa, creo estar en condicións de
afirmar que os medios, en xeral, e sobre
todo os de máis poder de influencia, son
tóxicos. Cando deberan ser as fiestras

polas que os cidadáns puideran coñecer o
mundo que os rodea, as cousas que están
máis aló do seu alcance material e físico,
transfórmanse nunha droga aditiva que
non lles permite pensar, reflexionar, coñecer
que hai de verdade de todo o que lles pre-
sentan como tal. Pero se ata agora os me-
dios en papel eran determinantes para ter
aos lectores “drogados”, nestes momentos
temos que sumarlle os chamados medios
dixitais, sen entrar na tan esperada IA
(intelixencia artificial). Un simple móbil
pode ter aos cidadáns tan embobados sen
capacidade de resposta nin de reflexión
que podemos afirmar, sen temor a equivo-
carnos,  que viven nun mundo paralelo.

E que fan os protagonistas políticos
que se presentan para ofrecernos un mundo
mellor?

Pois xa ven. Cada quen acusar ao seu
contrincante de que resulta ser unha
rémora social, de que é preciso eliminalo
directamente (por medios pacíficos, ob-
viamente) para que non siga corrompendo
á sociedade. E aí están presentes os medios
como auga de maio. Non temos máis que
botarlle unha ollada aos titulares das por-
tadas. Algúns non precisamos ver o interior.
A carga ideolóxica que “rezuman”  os ti-
tulares xa nos indica como será o sabor
do que atoparemos no interior.

Chegados a este punto estou seguro
que vostedes, moitos de vostedes, estarán
dicindo, pero este señor como se atreve a
facer afirmacións tan categóricas sen pre-

sentar proba algunha. E debo
confesar que teñen razón, pero
xa lles indicaba nun principio
deste escrito que o fondo da
cuestión, alí onde podemos exa-
minar as tripas do que nos ofre-
cen os medios, era labor máis
complexa. Porén, non vou re-
matar sen darlles algunhas pis-
tas. Aquel que queira coñecer
se minto ou digo a verdade non
ten mais que seguilas. Iso si,
debe facelo sen apriorismos se-
nón coa intención sa de coñecer
a verdade. En caso contrario o
experimento perde validez.

Ben, comecemos.
De todos é coñecido que nos

últimos tempos os xornais pasan
por situacións económicas de-
licadas. Non vou estenderme

neste punto porque sería tema doutro edi-
torial, pero si dicirlles que todos, e cando
digo todos poden crerme, tratan de sobre-
vivir despedindo traballadores, reducindo
páxinas, eliminando correspondentes no
estranxeiro, etc. aínda que todas estas
medidas non teñan sido suficientes para
manter o tipo. Quedáballes unha opción:
botarse en brazos das entidades bancarias,
das empresas do IBEX 35, dos 'fondos voi-
tres', como son chamados actualmente,
etc.. E iso fixeron.

Nestes momentos non existe ningún
medio que sobreviva grazas aos  seus lec-
tores ou suscriptores, os que teñen versión
dixital, practicamente todos. Claro está
que esta opción ten un prezo. Penso que
todos ostedes xa saben de que estou fa-
lando, pero aínda así voulles dar a miña

versión baseada en datos incontestables,
que os teño, pero iso será noutra entrega.

Chegados a este punto os medios de
comunicación, e aquí inclúo as emisores
de radio e  ás canles de televisión (agás a
TV pública que vive dos presupostos do
Estado, sen que isto signifique, exacta-
mente, que non poida manipular á audiencia
pero menos) non poden morder a man de
quen lles da de comer. Recorden aquilo de
“quen manexa a miña barca”.

As páxinas de publicidade de bancos e
de empresas importantes son a moeda de
cambio, a forma que teñen eses “especiais
propietarios” de rentabilizar as súas  in-
versións. Calquera entidade bancaria sabe
que dos ingresos dos xornais non vai sacar
nada; mais ben terá que poñer de cando
en vez. Pero o que si sabe é que ese
xornal, eses xornais, porque non están
presentes nun só xornal, ou emisora  non
se atreve, pola conta que lle ten de dicir,
nin sequera insinuar, nada sobre as súas
falcatruadas como empresa, sobre o seu
comportamento cos clientes, cos seus pe-
quenos accionistas, etc.

En resume, diante deste panorama
resulta comprensible o discurso político
de certas forzas que teñen unha relación
moi directa co gran capital. Resulta doado
entender como tratan de escapar, escurrir
o vulto (como se di vulgarmente), cando
algo serio se presenta, algo do que o
GRAN CAPITAL resulta culpable. É lóxico.
As portas xiratorias existen, ou non? Os
cretos para campañas políticas que non
se devolven, existen, ou non?. Logo como
imos pensar que algún candidato a dirixir
os destinos deste País pode morder a man
de quen lle da de comer?

Ben, por hoxe imos rematar aquí. Pro-
meto que en próximas entregas, dareilles
datos con nomes e apelidos; incluso por-
centaxes de participación nos medios de
comunicación de todos estes entes que
teñen o mundo no peto.

Hoxe quero recomendarlles que, pese a
esta situación tan lamentable e pouco de-
mocrática que vivimos, vaian a votar, todos;
non se queden na casa porque este dereito
custou moito sangue conseguilo. Fagamos
honra aos que morreron pola democracia; é
o mínimo que lles podemos ofrecer.

Páseno ben, coidado con esta primavera
tola e desculpen porque creo que me es-
tendín demasiado.

A
XI edición do Festival Rock
in Río Tea volve á Feira Ve-
lla os días 30 de xuño e 1

de xullo cun cartel de "alto nivel"
segundo explicou o concelleiro
de Eventos, Miguel Bouzó. O fes-
tival arrancará o venres 30 de
xuño coas actuacións de Aphon-
nic, a ponteareán Errantes e o
alumnado do CDM (Rock School),
que serán os encargados de abrir
esta nova edición do festival.  

O sábado 1 de xullo será a
quenda dun dos grupos máis es-
perados do cartel, León Benavente,
unha das bandas de referencia
do rock nacional; o grupo Tea
Aiko; e Venturi, unha banda de
sonido british. Esa mesma xornada
o festival contará tamén coa pre-
senza de Fillas de Cassandra, o

dúo formado por María Soa e Sara
Faro que presentará en Ponteareas
o disco galego do ano, o seu pri-
meiro traballo ‘Acrópole’. 

O Rock in Río Tea converterase
ademais no lugar perfecto para
descubrir novos talentos. O sábado
os público poderá coñecer a María

Gabeiras, Sara Casas e Caro, tres
artistas emerxentes que partici-
parán por primeira vez no festival
baixo o paraugas de ‘Descúbreas’,
un programa da Deputación de
Pontevedra que busca visibilizar
o traballo de artistas femininas
prometedoras.

O Rock in Río Tea volve á Feira Vella 

O
Concello de Ponteareas
traballa abriu este 4 de
maio a inscrición para

as 420 prazas dos campamentos
de verán para os nenos e nenas
de Ponteareas, o Campus-Tea e
o Verán Rural. As persoas inte-
resadas poderán presentar a súa
solicitude ata o vindeiro 19 de
maio 

O Campus-Tea desenvolverase
nas instalacións do CEIP Nosa

Señora dos Remedios en catro
quendas de 15 días que irán do 1
de xullo ao 31 de agosto. Pola
súa banda, o Verán Rural rotará
por diferentes parroquias de Pon-
teareas: do 1 ao 15 de xullo
estará no Centro Cultural de Bu-
garín, do 16 ao 31 de xullo no
Centro Cultural de Prado, do 1 ao
15 de agosto na Casa Cultural de
Angoares e do 16 ao 31 de agosto
na Casa Cultural de Guláns.

Aberta a inscrición para os
campamentos de verán 

P
onteareas quere conmemo-
rar o Día das Letras Gale-
gas con música a esgalla.

Ao abeiro do programa Cul-
tura24, a veciñanza poderá gozar
de tres actuacións coas que po-
ñer en valor o traballo que están
a desenvolver as agrupacións
musicais da vila e achegalo ao
público. Deste xeito, o vindeiro
17 de maio ponteareás e pon-
teareáns poderán desfrutar da
música nos centros culturais de
San Mateo, Canedo e Xinzo. 

A charanga Nosokaos con-
quistará ao público que se ache-

gue á Casa Cultural de San Mateo
para gozar de música e diversión
con esta agrupación a partir das
17.00 horas. Á mesma hora o
Grupo Folclórico San Salvador
de Padróns subirá ao escenario
do Centro Cultural Xinzo para
amenizar a velada coa súa música
e baile galego. Xa ás 18.30 horas
será a quenda do grupo folclórico
e pandeireteiras Pedra da Garza,
que estará no Centro Cultural de
Canedo. 

Todas as actuacións serán de
balde con entrada libre ata com-
pletar aforo. 

Cultura24 no Día das
Letras Galegas

P
onteareas celebrará unha
nova edición da Gala da
Lingua, un evento co que

se homenaxeará a Francisco Fer-
nández del Riego, á lingua e á
música tradicional galega e ás e
aos emprendedores que fan do
galego o idioma de uso das súas
empresas. 

A cita será o 17 de maio ás
19.00 horas no auditorio municipal
Reveriano Soutullo con entrada
de balde ata completar aforo.

O actor Avelino González será
o encargado de conducir a gala
cos seus monólogos. O evento
contará coa actuación musical de
Malvela, un dos grupos de música
tradicional galega máis populares,
prestixiosos e emblemáticos de
Galicia, que traerá a Ponteareas
novas composición, coplas po-
pulares e pezas tradicionais adap-

tadas á realidade cotiá. Muiñeiras,
malhao, rumba, xotas e pasodo-
bres para non deixar que o corpo
pare quieto e unhas letras onde
reivindican ser mulleres e voces
libres. Sobre o escenario cantarán
pezas do seu disco O Benquerer,
un canto de amor á nosa terra.

Durante a Gala da Lingua en-
tregaranse tamén os galardóns da
cuarta edición dos Premios ‘Pon-
teareas, Lingua e Empresa’ 2022,
que recoñecen o labor de persoas

e empresas que, día a día, achegan
a lingua aos consumidores e con-
sumidoras e contribúen coa súa
actitude ao uso normal da lingua
galega en todos os eidos da so-
ciedade dende o sector empresarial.
Os premios concédense nas cate-
gorías de longa traxectoria no uso
da lingua galega, uso continuado
e recente incorporación. O premio
consistirá nunha escultura creada
para estes premios polo escultor
ponteareán Silverio Rivas. 

Gala do Premio ‘Ponteareas, Lingua 
e Empresa’ 2022 con Malvela

E
stán en marcha os traba-
llos de drenaxe transversal
na estrada municipal si-

tuada en Ponte Xil, na parroquia
de Guillade, con importantes de-
ficiencias polas intensas choivas
nos últimos anos e tras obterse
a autorización da Confederación
Hidrográfica do Miño-Sil. 

Os traballos de reparación dos

danos suporán un investimento
de máis de 60.000 euros finan-
ciados ao abeiro do Plan Concellos
2022-2023 da Deputación de
Pontevedra e estarán rematados
en apenas dous meses. Estas
obras permitirán construír un
novo pontón que substitúa as
tubaxes actuais, renovando todo
o tramo do camiño afectado.

Avanzan as obras de Ponte Xil 

O
Concello de Ponteareas
vén de sancionar á em-
presa adxudicataria da

xestión de dúas gasolineiras de
titularidade municipal por cesar
de maneira inxustificada a pres-
tación do servizo. Deste xeito re-
sólvese o expediente aberto en
marzo tras detectar o peche das
gasolineiras da estrada de Mon-
dariz e da estrada das Neves.

A empresa adxudicataria, que
amosaba acreditada solvencia e
experiencia no sector ao dispoñer
de máis estacións de servizo en
Cataluña, abonou por adiantado
dous anos de canon por un im-
porte de 360.000 euros. Porén,
tras o peche, a empresa asegurou
que se trataba dun feito puntual
por problemas conxunturais que
tiñan previsto resolver en breve
prazo. Nese momento o Concello

iniciou a tramitación do expe-
diente que leva agora a unha
sanción económica de 6.000 euros
por dúas infraccións moi graves
de incumprimento de contrato.

“Tras as sancións continuaremos
defendendo e protexendo os inte-
reses municipais e públicos e abri-
remos un expediente de extinción

de contrato para restablecer o ser-
vizo á maior brevidade posíbel”,
explica a alcaldesa, Cristina Fer-
nández. Unha vez resolto este ex-
pediente o Concello procederá a
adxudicar o servizo á empresa que
quedou en segundo lugar na lici-
tación do servizo, que deberá in-
gresar novamente o canon.

Concello sanciona á empresa concesionaria
polo peche das gasolineiras municipais

A
Casa Cultural de Couso xa
está aberta tralo remate
das obras de recuperación

impulsadas polo Concello neste
edificio de grande importancia
para o barrio de Guláns, un in-
moble construído en 1950 que se
atopaba en moi mal estado. 

Con estes traballos ademais
de arranxar os problemas estru-
turais, leváronse a cabo tamén
actuacións para a mellora da
eficiencia enerxética da edifica-
ción, reducindo o consumo e a
súa pegada de carbono. Os tra-
ballos de recuperación deste es-
pazo supuxo un investimento
de preto de 150.000 euros, co-
financiados con fondos propios
do Concello e con fondos euro-
peos FEDER xestionados a través

do IDAE do Ministerio para a
Transformación Ecolóxica e o
Reto Demográfico.  

Por outra banda, representantes
de colectivos sociais, ANPA e di-
rección do CEIP Feliciano Barrera
e veciñanza participaron este

martes nun encontro participativo
na biblioteca do centro educativo
na que se deron as primeiras pin-
celadas do proxecto de recupera-
ción do torreiro de Guláns, na
contorna do conxunto parroquial
de San Xulián.

Reabre a Casa Cultural de Couso en Guláns

O
equipo de fútbol en
40x20 Restaurante Cas-
telo da Escola Depor-

tiva de Fútsal  proclamouse
campión da liga galega na ca-
tegoría infantil dun xeito his-
tórico: con todos os partidos
gañados, algo que ningún
equipo conseguira nesta cate-
goría nos sete anos que o fútbol
sala leva integrado na Federa-
ción Galega de Fútbol. 

O equipo infantil disputou
tamén a pasada fin de semana a
semifinal polo campionato galego

de clubs contra o Aringal O Pa-
rrulo de Ferrol, un encontro xo-
gado no pavillón do Complexo
Deportivo Álvaro Pino que a
pesar de non acabar cun resul-
tado positivo para os ponteareáns
si deixou un gran sabor de boca
polo gran traballo realizado na
pista. A estes fitos en equipo
súmanse os acadados polos xo-
gadores, como Fabio da Silva e
Manuel Garrido, que foron sub-
campións de España coa selec-
ción galega de fútbol sala na
categoría infantil. 

E.D. Fútsal, campión infantil 

O
pleno municipal aprobou
de forma definitiva o an-
teproxecto de explota-

ción do Ciclo Integral da Auga de
Ponteareas para o servizo de
abastecemento de auga, sanea-
mento e depuración da vila, unha
nova concesión que reportará
grandes beneficios para o muni-
cipio e permitirá que "o sanea-
mento chegue a esas 19 parro-
quias que aínda non o teñen”,
segundo informou a alcaldesa,
Cristina Fernández.

A concesión será a 20 anos,
fronte aos máis de 30 do período
anterior e a empresa que acade o
contrato deberá pagar un canon
de máis de 1,3 millóns de euros,
fronte aos 150.000 da concesión
anterior. Ademais, un dos aspectos
máis importantes da contratación

do servizo será que as empresas
deberán ofertar investimentos en
obras de saneamento e abaste-
cemento no rural por un mínimo
de 1,6 millóns e ata un máximo
de 7,7 millóns de euros. 

O Concello xa ten redactado
un plan director de saneamento
que determina tecnicamente todo
o que hai que facer en cada pa-
rroquia que se suma á ampliación

da depuradora da Moscadeira cun
investimento histórico de 14 mi-
llóns de euros. Por outra banda,
o pleno aprobou por unanimidade
unha modificación do expediente
de contratación de Servizo de
Axuda no Fogar (SAF) para, entre
outras cuestións, modificar a du-
ración do contrato a un ano con
posibilidade de prórroga por 12
meses ata un máximo de 4 anos. 

Aprobado o Ciclo Integral da Auga 

A
VII edición da Feira das
Ciencias destacou pola alta
participación nas activida-

des programadas, que renderon
homenaxe á chegada da radio a
Galicia e á contribución da tec-
noloxía e da ciencia na evolución
dos medios de comunicación. 

Máis de vinte e cinco postos
de todos os centros educativos
de Ponteareas amosaron o alto
grao de curiosidade da infancia
e da mocidade da vila. Experi-
mentos, investigacións, inventos

e unha morea de probas e ensaios
que demostraron que a ciencia
está agochada en cada xesto da
vida cotiá. 

Tamén participaron a escritora
Isabel Blanco, a asociación Ponte
nas Ondas! e o ciclo de confe-
rencias coa experta en comuni-
cación Mónica Valderrama; o ar-
tista e profesor Mingos Teixeira;
os xornalistas Fernando Franco,
María Xosé Porteiro e Paula Mon-
tes; e coas creadoras da produ-
tora Illa Bufarda.

Éxito da Feira das Ciencias 

O
Concello avanza de forma
rápida na execución das
obras que permitirán es-

tender esta rede ata novos edifi-
cios de titularidade municipal, in-
crementando e optimizando a
potencia de produción dispoñíbel
e continuando no camiño da in-
novación e a sostibilidade no eido
enerxético. 

Procederase así a dar servizo
e cubrir as necesidades de cale-
facción e auga quente do Centro
de Dinamización Empresarial, a

piques de abrir ao público; do
futuro Centro Cívico situado na
Praza Maior, xa en fase de remo-
delación; e o edificio de usos

múltiples que albergará a antiga
nave de Aceiros del Tea, que
nestes intres atópase en proceso
de licitación das obras de reha-
bilitación. 

Cun investimento de case
288.000 euros, as obras están
cofinanciadas polo Fondo Europeo
de Desenvolvemento Rexional (FE-
DER) a través do programa EDUSI
‘Ponteareas, Hábitat Saudábel’, o
Plan Concellos 2022-2023 da De-
putación de Pontevedra e fondos
propios do Concello.

A rede de calor con biomasa conectará
con tres novos edificios municipais

Estes da foto coñecéronse cos libros na man nos anos 50 do
século pasado e seguen, pero agora diante dun suculento cocido.

“Os vellos rockeiros nunca morren”



A
continuación reproducimos integra-
mente a carta completa enviada por
Roberto Mera Covas onde explica a

súa dimisión a formar parte das listas elec-
torais do BNG de Ponteareas e anuncia a
súa retirada da política activa.

Cristina Fernández, Alcaldesa 
Bolívar González, Responsábel Local 
Prezados/as compañeiros/as: Tal e como

xa comuniquei persoalmente o pasado 27
de marzo á Alcaldesa, trasládovos por es-
crito a miña decisión de abandonar a po-
lítica activa e non participar no vindeiro
proceso electoral municipal. 

Como lembraredes, tras 12 anos á fronte
do BNG (1995-2007), en 2009 retireime
da actividade política para centrarme na
miña carreira profesional e outras activi-
dades sociais e persoais. Dez anos despois
desa decisión, en 2019, e nunhas circuns-
tancias especiais nas que era preciso con-
solidar o goberno liderado polo BNG, o
Alcalde Xosé Represas pedíume que o
acompañase na súa candidatura para ser
parte dun novo goberno do BNG. 

Atendendo á confianza que depositaba
en min e á utilidade que a miña presenza
na candidatura podía reportar ao naciona-
lismo en Ponteareas, para revertir o descenso
electoral sufrido en 2011 e 2015, aceptei
o convite conscente dos custos persoais
que esa decisión me podían acarrear. O re-
sultado electoral foi inmellorábel, recupe-
rando os apoios perdidos nos procesos
electorais anteriores, e o mandato que
agora finaliza consolidou o proxecto do
BNG en Ponteareas cun balance de reali-
zacións e transformacións espectaculares
das que me sinto orgulloso dende a miña
modesta contribución co meu traballo como
concelleiro a este proxecto colectivo. 

Así pois, aquela decisión que tomei foi
políticamente acertada. Pero como outra
cara da moeda, estes catro anos foron es-
pecialmente dificis no plano persoal e
profesional como consecuencia desa acti-
vidade municipal. Compatibilizar a adicación
ao Concello de Ponteareas coa miña acti-
vidade profesional como avogado supuxo
un esforzo e sacrificio imposíbel de seguir
mantendo no tempo. 

Neste sentido, a miña experiencia persoal
pode servir para reflexionar seriamente
sobre qué políticos queremos nas institu-
cións. Se os autónomos e profesionais li-
berais, para adicarse por completo a un
cargo público e non perder os seus ingresos
previos, vense abocados a compatibilizalo
coa súa profesión de forma precaria, sa-
crificando a maior parte do seu tempo
persoal e condenando á súa actividade
profesional a niveis económicos paupérrimos
para cando decidan reincorporarse a ela,
entón a política só estará ao alcance de
funcionarios, asalariados con dereito a
excedencia, xubilados e persoas sen oficio
nin beneficio coñecido, con aspiración a
converterse en políticos profesionais. 

Daquela, a democracia terá un problema
e ademais grave. E se ao anterior engadimos
a brutal e feroz exposición pública que eu
mesmo soportei e que hoxe en día comporta
a actividade política, nunha sociedade na
que, como dicía Umberto Eco, internet e
as redes sociais “danlle a palabra a unha
lexión de idiotas e promoven ao tonto do
pobo ao nível de portador da verdade”,
precisaríase xa dunha vocación de heroe
ou mártir da que, afortunadamente, eu
carezo. 

Ao contrario, teño a fortuna de contar
con innumerabeis ocupacións e proxectos

persoais, profesionais e sociais moi
gratificantes que nestes catro anos
se viron prexudicados ao non poder
atendelos de forma adecuada. Así
pois, a miña decisión é imprescindíbel
para atender debidamente todas esas
ocupacións, proxectos e compromisos
sociais que realmente pagan a pena
na compaña de persoas que comparten
comigo un sinceiro afecto e conside-
ración. Ninguén nun proxecto político
é imprescindíbel. As persoas pasamos
e os proxectos perduran no tempo. 

Agradezo o ofrecemento que se me fixo
de repetir na candidatura e continuar
outros catro anos nun máis que seguro
goberno do BNG, pero o meu compromiso
activo foi asumido de maneira excepcional
co querido e tristemente desaparecido
Xosé Represas por un periodo de catro
anos que agora expira e que non me re-
sultou doado de concluir. Non en van,
como lembraredes, en agosto do pasado
ano presentei formalmente á Alcaldesa a
miña demisión diante dunha situación

que me resultaba xa insostíbel e finalmente
aceptei facer un derradeiro esforzo que
agora conclúe de forma definitiva e con
todas as consecuencias. 

Así pois, retomo a miña vida anterior
ao 2019, coa tranquilidade e o convence-
mento de que o gran traballo desenvolvido
polo BNG, o novo rumbo que emprendeu
Ponteareas e os seus ilusionantes proxectos
de futuro terán un respaldo social inequí-
voco e maioritario nas vindeiras eleccións. 

Ánimo e moita sorte. 
Roberto Mera Covas

V
ivir na Terra con sabedoría: de Pon-
teareas a Bruxelas" é o título do
proxecto que veñen de experimen-

tar o alumnado de 4º de ESO do colexio
plurilingüe “La Inmaculada” de Pontea-
reas e os nenos e nenas do mesmo nivel
da “Escola Europea II” de Bruxelas.

Comezaron hai uns meses coa idea do
intercambio, profesoras de ambos centros
que se coñeceron o curso pasado precisa-
mente tamén nunha experiencia Erasmus,
pero daquela para profesoras. Despois de
darlle moitas voltas e de dedicarlle moito
tempo, o proxecto foi presentado no mes
de outubro e aceptado uns meses máis
tarde.

Este tipo de becas KA-210-SCH, está
pensado para asociacións a pequena
escala, é dicir, dous colexios que se
poñen de acordo nunha serie de obxecti-
vos. No caso destes dous centros se creou
e desenvolveu unha asociación entre 2
escolas que  traballan para a formación
integral do alumnado en localidades tan
diferentes como Ponteareas e Bruxelas.

Os piares fundamentais foron: o coñe-
cemento e protección do medio ambiente
e a loita contra o cambio climático en
ecosistemas diferentes ao propio; a eli-

minación da brecha cultural, interxera-
cional e social; a identidade, cidadanía e
valores europeos e o coñecemento e de-
fensa do patrimonio cultural. Tamén re-
sultou de gran importancia o feito de
que os alumnos de Ponteareas puidesen
practicar o francés e o inglés na súa
viaxe a Bélxica, e ao mesmo tempo o
alumnado belga, estudante de castelá,
puidese facer o mesmo ao interactuar
cos nosos rapaces. As competencias clave
e o seu desenvolvemento tamén foron
obxectivos neste intercambio escolar. O
proxecto foi presentado en inglés polo
centro coordinador de Bruxelas.

Para empezar a coñecerse, o alumnado
de ambos centros realizou varias conexións
a través da plataforma eTwinning. Esta
rede de cooperación queda establecida
para futuros encontros. Tamén realizaron
traballos en común sobre a poesía de
Antonio Machado, o camiño de Santiago
e os obxectivos de desenvolvemento sos-
tible.

Rotundo éxito do intercambio Erasmus+ entre o colexio 
de La Inmaculada e a Escola Europea II de Bruxelas

Durante o mes de abril os nenos e
nenas de La Inmaculada estiveron 7 días
en Bélxica e puideron coñecer en persoa
ao alumnado belga do intercambio. Reci-
biunos o Conselleiro de Educación de Es-
paña en Bruxelas, e o Secretario Xeral
das Escolas Europeas, asistiron a unha
charla sobre medio ambiente no EBB, co-
ñeceron a costa belga e o seu ecosistema,
o museo de Arte e Historia, os Inverna-
doiros Reais, o Atomium, a Casa de
Europa, o Museo Africano, e os lugares
máis emblemáticos de Bruxelas. Tamén
se desprazaron ata Bruxas e Gante. Foi
unha experiencia moi emocionante e be-
neficiosa para os rapaces. 

No mes de maio o grupo belga foi reci-
bido en Ponteareas. Sempre en compañía
do alumnado ponteareá, prepararon o ma-
terial e confeccionaron unha alfombra tal
e como facemos en Corpus, visitaron o

Parque Nacional das Illas Atlánticas onde
tiveron unha charla sobre o seu ecosistema,
probaron as augas termais de Mondariz
Balneario e das termas de Outariz,  per-
correron o canón do Sil e as beiras do río
Tea, coñeceron o Museo do Pobo Galego e
a cidade de Santiago e estiveron no Mos-
teiro de San Estevo de Ribas de Sil. Tamén
foron recibidos pola alcaldesa de Pontea-
reas, Cristina Fernández no salón de plenos
do concello. Nun restaurante da zona pui-
deron degustar pratos típicos de Galicia
dos que deron boa conta.  

Toda esta experiencia darase a coñecer
nunha revista e un blog nas vindeiras se-
manas.

O profesorado que interveu neste pro-
xecto está moi satisfeito coa experiencia
e ten moi clara a importancia do mesmo.
Está interesado en seguir na mesma liña
en cursos vindeiros.

O consejero Pedro Martínez recibiunos na Consejería de Educación da Embaixada Española.

Facendo a alfombra de Corpus no patio do Colexio La Inmaculada.

No Museo Africano.

No Parque Nacional das Illas Cíes coñecemos a importancia de conservar os espazos naturais.

No hotel de Bruxelas.

Os centros participantes están
interesado en seguir na mesma
liña en cursos vindeiros.

O
Concello de Ponteareas
postulouse para obter
fondos europeos cos que

levar adiante un novo proxecto
para a creación dun espazo mul-
tifuncional aberto á veciñanza
que albergará un Centro de In-
terpretación e de recepción de
visitantes do Castro de Troña. 

Para levar a cabo este proxecto,
que suporá un investimento de
máis de 1,2 millóns de euros, o
Concello presentou a súa candi-
datura ao programa de mellora
da competitividade e dinamización
do patrimonio con uso turístico
no marco do Plan de Recuperación,
Transformación e Resiliencia con-

vocado polo Ministerio de Indus-
tria, Comercio e Turismo. As novas
instalacións estarán situadas nun-

ha parcela no barrio do Outeiro,
en Pías, a 200 quilómetros do
xacemento.

Fondos europeos para o xacemento
arqueolóxico de Troña 

O
Concello mantivo un
encontro aberto coa
veciñanza para pre-

sentar a adhesión de Pon-
teareas á Estratexia de pro-
moción da saúde e
prevención do Sistema Na-
cional de Saúde, unha ini-
ciativa do Ministerio de Sa-
nidade que persegue a
promoción da saúde e a pre-
vención co obxectivo de ga-
ñar anos de vida en boa saúde.  

Ao abeiro deste compromiso,
o Concello avanzará na consti-
tución dunha mesa intersectorial

no municipio como instrumento
que permita colaborar e adaptar
as accións da Estratexia á reali-
dade da vila.

Adhesión á Estratexia Nacional
de Promoción da Saúde

O
Corpus Christi de Pontea-
reas quentou motores
coa presentación do

novo libro de Esther Sestelo Lon-
gueira, Clara e o seu diario,
nunha experiencia marabillosa,
un acto que tivo unha grande
acollida por parte do público, que
se achegou ata a sala multiúsos
do auditorio municipal para gozar
desta obra que enxalza a festivi-
dade do Corpus e as súas alfom-
bras florais. 

Pregoeira do Corpus no ano
2022, a musicóloga e historiadora
achegou ao público detalles desta
novela de literatura infantil e xu-
venil na que Sestelo debulla para
os lectores e lectoras a experiencia
de vivir o Corpus a través da visión
da súa personaxe principal, Clara.
Trátase dun libro en edición bilin-

güe castelán galego publicado
pola editorial Belagua, a cuarta
aventura da serie ‘Clara e o seu

diario’, co que a protagonista
volve contar historias a través do
seu diario falado. 

Esther Sestelo enxalza no seu libro o
Corpus e as súas alfombras florais

A
Libreria Solidaria
CHAMBO LIBRIS , que
acaba de inaugurarse en

Ponteareas, xa nos ofreceu, ade-
mais de libros de todo tipo,
dous actos importantes: a pre-
sentación da súa revista
CHAMBO LIBRIS, para socios e
público en xeral, e a presenta-
ción do libro “GULÁNS” do es-
critor Arístides Carrera, tal como

pode observarse na foto que
acompañamos.

Os membros da Asociación
convidan a todos os amantes
da lectura que fagan unha visita
a CHAMBO LIBRIS porque seguro
se van atopar con  ese libro
buscado que lle apetece ler e
non tiña atopado nas librerias
habituais, o seu contacto é:
achambolibris@gmail.com

Somos o que lemos

A
56º edición do Rally Rías
Baixas, competición per-
tecente á Copa de España,

volve a Covelo o venres 26 de
maio incluíndo na súa proba un
tramo, o TC 1-3, con saída nos
muíños de Portafurado, en Barcia
de Mera. O alcalde de Covelo,
Pablo Castillo, reuníuse co pre-
sidente da Escudería Rías Baixas,
Fernando Mouriño, e coa respon-
sable de Protección Civil en Co-
velo, para revisar as necesidades

e ultimar detalles co obxectivo
de que todas as afeccionadas e
afeccionados gocen dunha xor-
nada deportiva segura e satis-
factoria.

O alcalde de Covelo facilitou
á organización todas os recursos
materiais solicitados e amosou
a súa satisfacción por volver
acoller unha nova edición que,
unha vez máis, elixe a estrada
PO-9204 para ofrecer este es-
pectáculo de destreza ao volante. 

Volve a Covelo o Rally
Rías Baixas 

O
Concello de Covelo inau-
gurou este 28 de abril o
Club de Lectura para Fa-

milias na sala multiúsos da bi-
blioteca no edificio usos múlti-
ples.

Grazas a esta iniciativa as fa-

milias reuniranse unha vez ao
mes na biblioteca municipal de
Covelo para compartir e gozar
da lectura acompañadas das súas
crianzas. Cada último venres de
mes as familias terán tempo para
confraternizar arredor da lectura. 

Club de Lectura para as familias

O
Centro de Saúde de Co-
velo acolleu este 24 de
abril un obradoiro do

persoal do SERGAS sobre aseso-
ramento para relacionarse co
Servizo Galego de Saúde (SER-
GAS) a través da aplicación É-
Saúde.

Pedir citas médicas, acceder

á historia clínica, consultar tra-
tamentos, obter certificados CO-
VID, descargar e enviar partes
de baixa, acceder ás follas do
SINTROM ou ter no teléfono mó-
bil a tarxeta sanitaria e tramitar
a Chave365 son algunhas das
funcións que ofrece a plataforma
É-Saúde. 

Obradoiro do SERGAS sobre a
aplicación É-Saúde

O
alcalde de Covelo, Pablo
Castillo, e D.Jesús Carra-
cedo, diácono de Asun-

tos Económicos do bispado, asi-
naron en presenza da notaria e
do párroco de Barcia de Mera, D.
Rafael Antela, a cesión temporal
e gratuíta do conxunto abacial
de Barcia de Mera. O Concello de
Covelo recepciona así o pazo aba-
cial, a casa de obra, o alpendre e
o hórreo do conxunto parroquial
de San Martiño de Barcia de Mera.

Ao longo dos vindeiros 50 anos
o Concello de Covelo xestionará
esta importante obra do patri-
monio arquitectónico e cultural,
podendo despois prorrogalo baixo
acordo do Concello e da Diócese
de Tui-Vigo. Co obxectivo de res-
taurala e pola en valor, o Concello
de Covelo recibe este ben histórico

que considera de interese público
e un dos elementos patrimoniais
máis salientables da contorna. O
conxunto abacial será declarado
Ben de Interese Cultural con ca-
tegoría de monumento polo seu
valor histórico , arquitectónico,

artístico e etnolóxico.  O Concello
proxecta tamén a prestación de
servizos socio-culturais públicos,
entre outros posibles usos, que
beneficien á cidadanía, que pro-
movan o coñecemento do pazo
abacial.

O conxunto abacial de Barcia de Mera
prestará servizos socio-culturais  

O
Concello de Covelo in-
forma que o IDAE (Insti-
tuto para a Diversifica-

ción e Aforro da Enerxía)
dependente do Ministerio para a
Transición Ecolóxica e o Reto De-
mográfico vén de concederlle
760.246,97 para a rehabilitación
enerxética da envolvente térmica
do edificio “Antigas Casas dos
Mestres”. 

A rehabilitación deste conxunto
de titularidade pública permitirá
ter catro vivendas sociais e ademais
ofrecer un centro coworking que
se habilitará en dúas das vivendas
rehabilitadas. O proxecto intervirá
na rehabilitación das fachadas e

no illamento térmico interior de
seis vivendas. Nas fachadas em-
pregarase un sistema de illamento
térmico exterior (SATE) e no interior
prevalecerán intervencións con al-

tas prestacións térmicas, substi-
tución das luminarias actuais por
tecnoloxía LED e  instalación de
sistemas de ventilación con recu-
perador de calor.

Primeiro espazo coworking en Covelo

O
violonchelista Gui-
llermo Pastrana abríu,
o 13 de maio, o Ciclo

de Música Relixiosa de Barcia de
Mera, que celebra o seu deci-
moquinto aniversario.

A famosa actríz Vicky Peña
elixíu o Ciclo de Música de Barcia
de Mera para estrear “Desarrai-
go”, que será o 15 de xullo na

igrexa de San Martiño de Barcia
de Mera.  Agosto acollerá dous
concertos, o de Locus Músicus
que traerá sons medievais galaico
portugueses e o da Orquestra
Sinfónica de Galicia. A progra-
mación desta decimoquinta edi-
ción péchase o 16 de setembro
con Vox Stellae.

XV Ciclo de Música Relixiosa 
de Barcia de MeraO

Concello de Covelo exe-
cutará obras de limpeza,
ensanche e asfaltado,

entre outros traballos a realizar,
en Barcia de Mera, Godóns, Pi-
ñeiro de Areas e Santa Marina con
cargo ao Plan Concellos 22-23 da
Deputación de Pontevedra.

Cun investimento de 114.421,
02€ o Concello realizará estas
obras no barrio de Os Seixedos e
Redondo na parroquia de Barcia
de Mera; na rúa Barreiro en A
Bugariña na parroquia de Godóns;

en Coto Pequeno na parroquia de
Piñeiro de Areas e no barrio de
Toumilo en Baldomar, parroquia
de Santa Marina. 

Co obxectivo de mellorar o
día a día da cidadanía realizarase
unha intervención completa que
mellorará as actuais condicións
de tránsito ao presentar, na ac-
tualidade, moitos baches, tramos
de inexistencia de cunetas e pa-
sos estreitos, entre outros fac-
tores que dificultan o acceso.
Para a execución dos traballos

procederase á excavación, des-
montaxe de peches e muros para
o ensanche dalgúns tramos;  lim-
peza e apertura de cunetas para
a mellora da drenaxe; limpeza
de caños e arquetas obstruídas;
instalación de tubaxes e arquetas
novas así como salvacunetas para
canalizar as augas; colocación
de muros e pavimentación ade-
mais de mellorar a seguridade
viaria co pintado de marcas viais
e colocación de sinalización onde
proceda. 

Covelo investirá 114.421€ nos
camiños municipais 

O
Goberno de Mondariz vén
de presentar un novo
proxecto de renovación

do campo de herba artificial nas
instalacións deportivas da Lagoa
valorado en 489.000€ para optar
a fondos do programa provincial
PON2030, deseñado para avanzar
na consecución dos obxectivos
2030 e nas liñas mestras definidas
para os fondos europeos Next Ge-
neration

"Mantivemos reunións coa di-
rectiva do Mondariz FC para in-
formala e facela partícipe deste
proxecto", explica Xosé Emilio
Barros, alcalde de Mondariz. As
instalacións deportivas da Lagoa
son municipais e constan de dous
campos de fútbol. No segundo
campo, de céspede artificial, ades-
tran e xogan habitualmente as
categorías inferiores e o equipo
feminino do xa centenario Mon-

dariz FC. Anualmente pasan por
aí centos de rapaces e rapazas
da escola de fútbol e doutros
equipos visitantes. Durante os
meses de verán, ademais, estas
instalacións deportivas teñen sido
sede do Campus do RC Celta de
Vigo de fútbol base e do Campus
Internacional MS2 de fútbol base.

Na Lagoa, próxima ao centro
urbano de Mondariz, está pro-
xectado o desenvolvemento dun
parque empresarial adaptado ás
necesidades do concello. Con
todo, segundo afirma o alcalde,
"o parque empresarial non com-
promete o desenvolvemento das
instalacións deportivas".

489.000€ para mellorar as instalacións
deportivas da Lagoa

A
Xunta de Galicia acaba
de incorporar ao Catá-
logo galego de árbores

senlleiras unha Criptomeria
xaponesa e uns Alciprestes de
Portugal, localizados en am-
bos casos no concello ponte-
vedrés de Mondariz-Balneario.
A resolución foi publicada no
Diario Oficial de Galicia.

A directora xeral de Patri-
monio Natural, Belén do Cam-
po e o alcalde José Antonio
Lorenzo visitaron o Xardín
Histórico de Mondariz-Balnea-
rio, onde coñeceron os novos
exemplares senlleiros. Para a súa
elección tomáronse en conta o
seu significado histórico e cul-
tural e os valores estéticos e
paisaxísticos que atesouran. 

Así, a Criptomeria xaponesa
conta con 27,8 metros de altura,
3,60 metros de perímetro e pro-
xección de copa de 5 metros, xa
rexistrada na documentación fo-
tográfica máis antiga do Bal-
neario datado do século XIX.

Pola súa banda, os Alciprestes
de Portugal medraron xuntos,
con menos de tres metros de
distancia entre eles. Cunha altura
de 20 e 23 metros e 2,80 e 2,14
metros de perímetro, respecti-
vamente, teñen as súas copas
entrelazadas e constitúen unha
testemuña viva da introdución
e uso das coníferas nos espazos
axardinados de Galicia, cara ao
último terzo do século XIX.

Árbores de Mondariz Balneario,
no catálogo de árbores

senlleiras 

A
plataforma SOS Fonte de
Troncoso pediu aos partidos
políticos que se presentan

ás eleccións municipais do 28M
que se comprometan públicamente
a traballar porque a Xunta de Ga-
licia declare a vila histórica de
Mondariz Balneario como Ben de
Interese Cultural (BIC)

O obxectivo é protexer legal-
mente o legado histórico e cultural
da principal vila termal de Galicia,
xusto no ano que o balneario
cumpre 150 anos de existencia;
e abrir a posibilidade de optar a
fondos europeos e estatais para
rehabilitar e restaurar a súa ar-
quitectura histórica, a mesma que

lle dá identidade propia e fai de
Mondariz Balneario unha vila ter-
mal única e orixinal no ámbito
de Galicia e España.

O Ministerio de Industria, Co-

mercio e Turismo publicou no
BOE, o pasado día 12 de abril,
unha convocatoria de bases re-
guladoras para o “Programa de
mejora de la competitividad y de
dinamización del Patrimonio His-
tórico con uso turístico”. Os con-
cellos teñen un mes para presentar
proxectos entre 750.000 € e
3.000.000 € para “Financiar los
proyectos para la mejora de la
competitividad de los destinos
turísticos y potenciar el turismo
cultural mediante la protección,
mantenimiento y rehabilitación
en bienes e inmuebles del patri-
monio histórico declarados Bienes
de Interés Cultural (BIC)".

SOS Fonte de Troncoso pide declarar a
Mondariz Balneario como BIC 

B
alneario de Mondariz e o
Concello de Mondariz Bal-
neario únense para aco-

ller o Día Europeo do Patrimonio
Termal 2023, que reunirá na vila
termal o próximo mes de outu-
bro a todos os membros da Aso-
ciación de Vilas Termais Euro-
peas, así como a figuras
relevantes internacionais que
defenden o termalismo como
motor histórico, económico, mé-
dico e turístico.

O Día Europeo do Patrimonio
Termal destaca a importancia
do patrimonio termal como unha
tradición centenaria en toda Eu-
ropa, e para obter recoñecemento
e conciencia dos problemas que
afectan o futuro deste valioso
patrimonio. Este evento analiza
o desenvolvemento da “Paisaxe
Terapéutica (Spa)”, despois dos
temas dos pasados anos, “Ur-
banismo termal” e “Parques e
xardíns.

Día Europeo do Patrimonio
Termal 2023 en Balneario

F
rancisco Fernández del Riego,
autor homenaxeado este ano
no Día das Letras Galegas,

será protagonista de espectáculos
de narración oral, contacontos e
charlas no Mes da Lingua en Mon-
dariz. Tamén haberá proxeccións
de filmes, obras de teatro, concer-
tos e presentacións de libros.

A promoción do cinema, espe-
cialmente de produción galega,
é xa un sinal de identidade da
política cultural desenvolvida polo
actual Goberno municipal. Este
mes de maio agárdase a visita de
Ángeles Huerta e Álvaro Gago.
Huerta, directora asturiana afin-
cada en Galicia, co seu filme "O
corpo aberto", mentres que Gago,
natural de Vigo, traerá "Matria"
o sábado 20 de maio. 

O teatro volve estar presente
coa compañía Talía Teatro e o
espectáculo familiar "Lambeta-
das"o 7 de maio e coa obra "Pelos
na lingua" o 16 de maio. O 17 de
maio, ás 18:00 horas, Trémola
Teatro deleitará ás máis cativas
co contacontos "Unha nova ga-
laxia" na biblioteca municipal de
Mondariz. Tamén haberá  concerto
de Voces de Arrieiro no auditorio
municipal de Mondariz e o 27 de
maio, o Festival de Cantos Popu-
lares que organiza a Asociación
de Maiores de Mondariz.

O 19 de maio, este mesmo es-
cenario acollerá a charla "Francisco
Fernández del Riego e Mondariz",
a cargo de Malores Villanueva,
autora do libro "Francisco Fer-
nández del Riego. Un loitador

pola idea de Galicia" (Galaxia,
2022).  O 21 de maio, Raquel
Queizás ofrecerá o espectáculo
de narración oral "Romaría", que
recolle lendas tradicionais galegas
que achegan o mundo rural aos
máis pequenos.

Tamén haberá charlas históricas.
O 12 de maio, Beatriz Busto dará
unha charla titulada "A Galicia en
NO-DO. Arquitectura da subalteri-
dade cultural", incluída no pro-
grama O Pasado por Vir da Depu-
tación de Pontevedra. O 13 de
maio, nestas mesmas instalacións
municipais, presentarase "O libro
negro da lingua galega" (Xerais,
2022), de Carlos Callón, que se
presenta como unha crónica de
cincocentos anos de represión e
silenciamento da lingua galega.

Mes da lingua con Fernández del Riego 

O
Concello de Mondariz recibiu este ano a
cesión gratuíta dun ben inmoble situado
na rúa Ramón y Cajal, no centro urbano da

localidade, e está ultimando os trámites necesarios
para inscribilo no Rexistro da Propiedade e no Libro
de Inventario de Bens do Concello de Mondariz.

Esta vivenda, de 147 m² e cun valor de tasación
de 43.864,80 €, foi cedida por unha veciña para
colaborar ou fomentar actividades públicas e formar
parte do dominio público. O Concello de Mondariz
xestionará esta primeira vivenda municipal desde
os servizos sociais comunitarios. 

Primeiro piso municipal para servizos sociais

D
urante a sesión ordina-
ria do Pleno da Corpo-
ración Municipal, cele-

brada o 28 de abril, ratificouse
a prórroga do convenio de cola-
boración entre os concellos da
Cañiza, Mondariz, Mondariz-Bal-
neario, Covelo e Melón para o
mantemento da agrupación e a
xestión compartida do servizo
de atención temperá, que co-
mezou a funcionar no verán de
2022 cunha psicóloga, unha lo-
gopeda e unha fisioterapeuta.

Este servizo compartido de
atención temperá está concebido

como unha unidade interdisci-
plinaria integrada por tres pro-
fesionais para dar atención a
nenos e nenas de 0 a 6 anos de-
rivados do servizo de Pediatría.
Permite avanzar na diagnose e
valoración de diferentes tras-
tornos do desenvolvemento, así
como ofrecer apoio, formación
e información ás familias. No
Concello de Mondariz, o servizo
de atención temperá préstase
nas instalacións do Centro Social
os luns e martes, en horario de
mañá e tarde. O servizo está fi-
nanciado pola Xunta de Galicia.

Prórroga do convenio co SAF

O
Concello de A Cañiza
presentou solicitude de
subvención ante a De-

putación de Pontevedra para a
contratación de 2 persoas titu-
ladas, unha con Ciclo Superior
de asistencia á dirección e a ou-
tra con Ciclo Superior en Pro-

xectos de Edificación. As bases
específicas do procedemento po-
derán consultarse, unha vez se
inicie o procedemento de selec-
ción, no taboleiro de anuncios
da Casa Consistorial do Concello
e no taboleiro de anuncios da
páxina web do Concello.

Subvención para contratación
laboral de 2 persoas tituladas

O
Concello da Cañiza es-
tableceu as bases regu-
ladoras para a recep-

ción de traballos con moitivo da
XXIV edición de Poesía e a XXII
edición do Concurso de Relatos
"Día das Letras Galegas 2023",
publicadas na web do Concello
e nas súas redes sociais.

Poderá participar no certame
calquera persoa física maior seis

anos e menor de 18, de nacio-
nalidade española ou estranxeira,
que presente unha obra inédita
e de temática libre en idioma
galego. O fallo do Xurado farase
público o día 17 de maio.

Os premios de ambos con-
cursos nas súas diferentes mo-
dalidades serán de 120 euros e
os seus correspondentes diplo-
mas.

Concurso literario "Día das
Letras Galegas 2023" na Cañiza

O
Concello da Cañiza adxu-
dicou á empresa PRACE,
Servicios y Obras S.A. a

reforma integral das pistas de te-
nis. Esta reforma substituirá a to-
talidade do pavimento deportivo
das dúas pistas de tenis, nunha
superficie total de 1.400 m2,
cambiará todo o cerramento de
protección perimetral e dotará a
esta instalación deportiva de
nova iluminación. A reforma está
financiada ao 100%. 

Unha actuación cun investi-
mento inicial de 71.084,03 euros.
A coordinación de seguridade e

saúde foi adxudicada á empresa
Calderón & Asociados Ingeniería
Medioambiental.

63.000€ para a reforma integral das
pistas de tenis da Cañiza

www.novasdoeixoatlantico.com

E
ste será un Festival de Cans
de reencontros e de emo-
cións". Así explicou o seu

director Alfonso Pato como se de-
senvolverá a programacion da XX
edición dun evento que o conse-
lleiro de Cultura e de Educación
da Xunta de Galicia, Román Ro-
dríguez González, non dubidou en
cualificar como o "festival total".

Como ven sendo constume, o
mítico Torreiro de Cans foi o es-
cenario de presentación da pro-
gramación que se realizará do 16
ao 20 de maio baixo o lema "20
anos de agroglamour", tal e como
exhibe o popular chimpín, o trans-
porte dos participantes. Con dúas
décadas consolidado como o cer-
tame por excelencia das curta-
metraxes e do audiovisual que
tamén reivindica o rural galego,
Pato deu algunhas claves sobre o
futuro do Festival, en particular
sobre a súa condición de director
e impulsor: "non agardo estar
moitos anos máis".

No acto estiveron presentes os
patrocinantes do Festival como

José Luís Fernández, director de
comunicación de GADIS, empresa
que Pato eloxiu porque "debe ser
premiado por ser o patrocinador
máis fiel"; a actriz Isabel Blanco,
delegada da Fundación AISGE,
para quen o Festival "é un patri-
monio emocional para Galicia"; o
tamén actor Santi Prego, membro
do xurado e premiado como mellor
actor na edición 2022; Goretti
Castro, de Estrela Galicia, que
presentou unha edición limitada
con motivo do 20º aniversario do
Festival asegurando patrocinio

"por catro anos máis"; o alcalde
do Porriño, Alejandro Lorenzo; a
deputada de Cultura da Deputación
de Pontevedra, Victoria Alonso; e
finalizou o xa mencionado conse-
lleiro Román Rodríguez González.

Pato e o comité organizador
felicitáronse polo récord de con-
tratación de persoal para este
Festival, calculado en 200 persoas.
Tamén anunciaron a presenza de
puntos lila contra a violencia de
xénero. Esta edición 2023 home-
naxeará á actriz Nathalie Poza e
ao actor Luís Zahera.

"20 anos de agroglamour" para conmemorar
a XX edición do Festival de Cans  

O
Concello do Porriño ce-
lebrou a Mesa Local de
Saude, un foro de tra-

ballo para mellorar a calidade
de vida da veciñanza e coordinar
as accións dos diferentes secto-
res implicados na resposta ante
unha emerxencia sanitaria, así
como promover os hábitos de
vida saudable entre a veciñanza. 

A mesa constituíuse hoxe por
primeira vez no Porriño e cele-
brarase de forma periódica dúas
veces ao ano. Presidida polo al-
calde, Alejandro Lorenzo, está
composta pola concelleira de
Sanidade e Educación, Carolina
González, o concelleiro de Be-
nestar social e Seguridade Cidadá,

Abel Estévez, e representantes
da Policía Local, Protección Civil
do Porriño, centros educativos,
Centro de Saúde, Unidade de
Atención á Drogodependencia e
asociacións locais do eido da
saúde e atención social, Osílice,
AECC, Afaga e Aceesca. 

Sobre a mesa puxéronse múl-
tiples propostas baseadas na ex-
periencia de cada un dos actores
implicados e nas que se traballará
de maneira intersectorial: trans-
formar O Porriño nunha cidade
amigable para as persoas con
demencia, a creación dunha rede
de voluntariado e interacción
social ou a creación da figura
do acompañante. 

En marcha a Mesa Local
de Saúde do Porriño

A
Festa da Rosa cumpre 50
anos este 2023 e celebra-
rase o 23 de maio ao 13

de xuño. E faino con David Bus-
tamante como cabeza de cartel
da programación deste ano, quen
actuará o venres 9 de xuño ás 22
horas no Campo de Fútbol das
Baloutas.

Na presentación da L Edición
da Festa da Rosa no Pazo de Mos
estiveron presentes a Directora
Turismo de Galicia, Nava Castro,
a Alcaldesa, Nidia Arévalo e re-
presentantes da productora Es-
merarte e das asociacións culturais

mosenses, entre outros. Por outra
banda, 14 asociacións culturais
e veciñais das 10 parroquias mo-
seses acollerán por segundo ano

consecutivo os cursos de Secado
de Rosas, Xabóns de Rosas e Es-
tampación de Rosas pintadas en
tea.

50º edición da Festa da Rosa de Mos

O
Concello de Mos vén de
converterse nos últimos
anos no polo da loxís-

tica da última milla ou “last
mile”, tanto no que se refire a
mensaxería e paquetería de úl-
tima milla como de todo tipo
de loxística destinada a distri-
buír producto ao cliente final.

Son 4 as empresas xa instala-
das na estrada provincial Puxei-
ros- Peinador, 3 de mensaxería e
1 distribución de tubería de pvc

para saneamento: a francesa
Frans Bonhomme; a española Co-
rreos Express, seguida da portu-
guesa CTT Express, desde fai ano
e medio; e DHL Express, que
leva un ano traballando en Mos.

Por outra banda, o Concello
de Mos está a traballar na reali-
zación dun censo de todas as
instalacións e emprazamentos
municipais que poidan contar
con amianto a fin de preservar
a saúde dos usuarios.

Mos, a "milla de ouro" 
para a loxística 

O
Concello do Porriño sal-
dou no último ano case
na totalidade o pago

pendente a provedores, que as-
cendía a 5,5 M e na actualidade
se reduce a 985.506,75 euros.  

Tal e como reflicte o informe
da intervención municipal de 25
de abril de 2023 “este acusado
descenso da conta 413 xorde tras
unha intensa labor de investiga-
ción, regularización e depuración
de facturas levada a cabo en
pouco máis dun ano”, como xa
recomendaba facer o Consello de
Contas de Galicia no seu informe
de fiscalización selectiva do Con-
cello do Porriño para os exercicios
2018 e 2019, e tal e como se
desprende do contido das distintas
sentenzas recaídas “nas que se

viñan a poñer de manifesto unha
serie de incumprimentos norma-
tivos que se estaban a producir
de maneira xeneralizada, siste-
mática e prolongada no tempo”. 

A día de hoxe, tras revisar toda
esta facturación detectáronse fac-
turas duplicadas e outras que, pese
a que xa foran pagadas, rexistrá-
banse de novo . Acordouse tamén
a devolución das que non se puido
acreditar que os traballos que se

facturaban foran realizados ou que
non se axustaban a prezo de mer-
cado. Por outra banda, devolvéronse
facturas por sentenza favorable ao
Concello do Porriño e efectuouse
o pago de moitas outras, que pese
a ser irregulares se acreditou a
súa veracidade, polo mecanismo
de pago a provedores. 

É importante incidir en que as
empresas renuncian a cobrar o
beneficio industrial e IVE para
ser indemnizadas. Cabe destacar,
que o saldo pendente de pago na
actualidade o conforma na súa
maioría facturación xudicializada
con sentenza favorable ao Concello
pero pendente de sentenza firme,
e tamén correspondente a em-
presas que renuncian ao seu cobro
e reclaman indemnización. 

Concello salda case a totalidade dos
5,5 M€ de facturación irregular

O
Concello de Mos infor-
mou de que o Tribunal
Superior de Xustiza de

Galicia (TSXG) inadmitiu o re-
curso de casación cursado pola
administración local mosense
ante a denuncia da Comunidade
de Montes de Tameiga polas
obras da Cidade Deportiva do
Celta en Pereiras. Se ben, as de-
vanditas obras atópanse ampa-
radas legalmente polo Plan Es-

pecial aprobado e en vigor desde
setembro de 2022. 

Desde a administración local
mosense xa se anunciara hai un
ano que o Concello esgotaría
todas as vías legais posibles e
presentaría recurso de casación.
Recurso que foi inadmitido, pero
que non supón a ilegalidade da
Cidade Deportiva, pois esta ató-
pase amparada polo Plan Especial
de Dotacións en vigor.

TSXG inadmitiu recurso sobre
a Cidade Deportiva Afouteza

O
Bloque Nacionalista Ga-
lego reclama á Xunta de
Galicia que faga cum-

prir a nova sentenza que con-
firma a ilegalidade da cidade de-
portiva do Real Club Celta en
Mos. A deputada Alexandra Fer-
nández e o candidato naciona-
lista Gustavo Barcia veñen de
rexistrar unha iniciativa no Par-
lamento galego para esixir a res-
titución urbanística nos terreos
comunais após o novo fallo do
Tribunal Superior de Xustiza de
Galiza, que desestima o recurso
de casación formulado polo Con-
cello de Mos.

Fernández afeou que o PP,

tanto na Xunta como no Concello
de Mos, consentisen e facilitasen
a edificación sobre 3.000 metros
cadrados de solo rústico de es-
pecial protección, mediante unha
fragmentación declarada fraudu-
lenta para expropiar terreos en
man común e destrución de masa
forestal fundamental para protexer
o solo e os recursos hídricos. 

O candidato á alcaldía e por-
tavoz nacionalista no Concello,
Gustavo Barcia, lembra ademais
que o Plan Especial, "aprobado
polo PP co apoio de dous conce-
lleiros tránsfugas para darlle co-
bertura legal ás obras", está ta-
mén recorrido nos tribunais. 

BNG Mos denuncia no
Parlamento o "pelotazo"

urbanístico do Celta de Vigo

O
Pleno do Concello de Mos
aprobou por unanimi-
dade dos seus membros

a Modificación do Regulamento
de Axudas de Emerxencia Social
Municipal vixente desde 2012.

As modificacións aprobadas co
voto unánime de todos os membros
da Corporación Municipal son: No
artigo 2. Criterios Xerais. Requisitos
Específicos. No apartado 2, redú-
cese a esixencia de antelación mí-
nima de residencia no Concello de
Mos a 3 meses, en lugar de 6 me-
ses. Suprímese o apartado 4, “Estar
ao corrente das obrigas tributarias
co Concello de Mos. 

No punto 6, substitúese o im-
porte do IPREM polo do SMI como
referente para ter en conta o
límite de ingresos computables.

Modifícase o artigo 3 relativo aos
ingresos computables para facilitar
o acceso ás axudas aos colectivos
mais vulnerables. No artigo 10,
engádese unha referencia ao inicio
do cómputo do prazo de penali-

zación nos casos de incumpri-
mento da obriga de xustificación.
Finalmente, todas as referencias
ao termo “subvención” e “sub-
vencional” substitúense polo de
“axuda” ou “asistencial”.

Mos modifica a ordenanza das
Emerxencias Sociais 

D
espois da aprobación
no pleno do pasado 27
de abril da bonificación

do 95% do ICIO para a constru-
ción da ampliación do IES Pe-
dras Rubias, por razóns de de-
claración de utilidade pública,
na Xunta de Goberno Local
aprobouse por unanimidade a
licencia urbanística para dita
ampliación.

Esta licenza conta cos infor-
mes favorables do departamento
técnico de urbanismo, que lle
deu prioridade despois de que
a Consellería presentase toda a
documentación requirida para

outorgar a licenza solicitada.
A ampliación consta dun novo

módulo  fronte á entrada principal
do edificio que se comunicará
co existente, á vez que respecta
tanto a pista descuberta, como
o campo de fútbol e a zona
axardinada da parcela. O orza-
mento de execución material se-
gún o proxecto presentado as-
cende a 2.305.131,30 euros.

Esta ampliación que supón o
máximo da edificabilidade da
parcela, dará resposta á necesi-
dade existente para continuar
co bacharelato implantado neste
curso académico.

Aprobada a licencia para 
a ampliación do 

IES Pedras Rubias
A

concellería de Urbanismo
presentou a solicitude de
subvención dentro da liña

que a Deputación de Pontevedra
puxo a disposición dos concellos
para o financiamento de actua-
cións destinadas á reparación dos
danos causados en infraestruturas
municipais polas fortes choivas
producidas entre os días de nadal
e os primeiros días deste ano.

O departamento técnico de ur-
banismo leva realizado un traballo
de recompilación exhaustiva dos
danos producidos polas inunda-
cións para poder recoller todos
os datos e avaliar os desperfectos
producidos nas infraestruturas,
instalacións e terreos municipais
e así poder elaborar proxectos
planificados de reparacións nas
zonas máis afectadas que poidan
ser obxecto de ser financiadas.

Os proxectos elaborados cuan-

tificaron os danos e as actuacións
de reparación a realizar das zonas
máis afectadas, en Loureiro, na
parroquia da Picoña, nas Curuxeiras,
na parroquia de San Xurxo e no
Cerquido, na parroquia de Budi-
ño.

De forma xeral as actuacións
se basearán na reparación das
zonas anexas a estradas de titu-
laridade municipal que aseguraran
a firmeza dos terreos e a seguri-
dade do tráfico nas vías, mediante
a construción de muros de esco-
llera que se derrubaron polas
inundacións e na zona do Cerquido
repararase a danada rede de augas
pluviais e o entorno dunha balsa
de almacenamento que suporan
un mecanismo de canalización
das augas para unha zona espe-
cialmente vulnerable ás inunda-
cións e as fortes precipitacións.

O total do custe das reparacións

e actuacións a realizar a través
dos catro proxectos presentados
ascende a un total de 135.847,35
euros e será financiado integra-
mente a través da subvención
solicitada ao ente provincial.

Os traballos de reparación das
diferentes actuacións recollidas
nos catro proxectos comezarán a
realizarse no verán cando as con-
dición climatolóxicas sexan as
máis propicias e seguras para que
o desenvolvemento das obras se
realice de forma íntegra e as re-
paracións queden executadas.

Á presentación desta solicitude
de subvención únese a realizada
a finais do mes de xaneiro ao
Ministerio do Interior do goberno
de España para a concesión de
axudas en atención a determina-
das necesidades derivadas de si-
tuacións de emerxencia ou de
natureza catastrófica.

Piden subvención á Deputación ante as
fortes choivas de comezos de 2023 

O
concello de Salceda ven
de solicitar unha subven-
ción á Deputación de

Pontevedra para a asistencia téc-
nica na presentación de proxectos
que poidan optar aos fondos eu-
ropeos Next Generation UE do
Plan de Recuperación, Transfor-
mación e Resiliencia do ámbito
do turismo deportivo sostible.

O obxectivo fundamental da
concellería de Deportes que dirixe
Rubén González é realizar a pre-
sentación para esta subvención
do goberno de España destinada
ao financiamento de infraestru-
turas e dotacións deportivas e

poder completar así o proxecto
integral do novo pavillón muni-
cipal. que na súa primeira fase
foi presentado para a solicitude

de fondos dentro do Programa
PON2030 da Deputación de Pon-
tevedra e que se aprobou no úl-
timo pleno ordinario celebrado.

Solicitude de fondos europeos para o
novo pavillón municipal

O
13 de maio, a Asocia-
ción de Xubilados e Pen-
sionistas de Salceda ce-

lebrou a súa tradicional Festa do
Socio e da Socia nunha multitu-
dinaria comida amenizada musi-
calmente que se celebrará na lo-
calidade coruñesa de Padrón.

Despois destes últimos anos
nos que a festa non se puido

desenvolver con normalidade,
debido as restricións provocadas
pola pandemia, nesta ocasión
retomouse con total normalidade
e moita afluencia de persoas
socias que se inscribiron para o
evento. Previo á comida reali-
zouse unha visita polos lugares
máis emblemáticos da vila pa-
dronesa. 

Festa dos xubilados e
pensionistas en Padrón 

Rubén Pérez 
EU-Marea de Vigo-Podemos

Carlos Gómez Prado 
PSdeG-PSOE. Baiona

Francisco Ferreira 
PSdeG-PSOE. Gondomar

María José Pino 
PPdeG. Nigrán

Marta Fernández-Tapias Núñez
PPdeG. Vigo

Carlos César Touza (Partido
Comunista dos Traballadores)

Agustín Silva Rodríguez 
PODEMOS. Baiona

Juan Antonio González Pérez
PSdeG-PSOE. Nigrán

Abel Caballero Álvarez 
PSdeG-PSOE.  Vigo

Álvaro Díaz-Mella 
VOX. Vigo

Rubén Óscar Fernández 
VOX.  Baiona

Manuela Rodríguez Pumar
BNG  Gondomar

Eva Endress 
Ciudadanos.  Vigo

Iago Pereira Moreda 
BNG.  Baiona

Xosé Antón Arauxo 
Manifesto Miñor.  Gondomar

José Cuevas Raposo 
Esquerda Unida.  Nigrán

Xabier Pérez Igrexas 
BNG.  Vigo

Jesús Vázquez Almuíña 
PPdeG. Baiona

Paula Bouzós Barros 
PPdeG Gondomar

Xavier Rodríguez Fernández
BNG.  Nigrán

Lucía Chamorro Figueroa
Somos Nigrán. Podemos-AV

Candidatos e candidatas ás alcaldías de
Vigo e da comarca do Val Miñor

Manoel Ucha Díaz
Ponteareas en Común

Felix Perez Fernández
Podemos Salvaterra

Xosé Emilio Barros Bello
BNG Mondariz

Jose Manuel Alfonso Gonzalez
PP As Neves

Jose Fernández Muradas
PSdG-PSOE Covelo

Julio Cesar García Luengo Pérez
PP Crecente

Delfin Domínguez Cerdeira
PSdG-PSOE  Ponteareas

Felix Gonzalez Fenández
PSdG-PSOE Salvaterra

Xoán Carlos Montes Bugarín
Alternativa Por Mondariz

Xosé Manuel Rodríguez Méndez
BNG As Neves

Belén Carballo Domínguez
BNG Covelo

Manuel Rivera Dominguez
IPPA Arbo

Juan Carlos González Carrera
ACiP  Ponteareas

Patricia Mariño Rodríguez
BNG Salvaterra

Jesús M. Longueira Quintairos
BNG A Cañiza

Victor Manuel Reboreda Vilas
Mondariz Somos Todos (Mst)

Manuel Eduardo Mariño Souto
Agrupacion Electores As Neves

Diego Prieto Gago
BNG Arbo

Maria Nava Castro Domínguez
PP Ponteareas

Marta Valcárcel Gómez
PP Salvaterra

Miguel A. Domínguez Alfonso
PP A Cañiza

Violeta Lois Fortes
PSdG-PSOE Mondariz

Marcelino Couto Martinez
PSdG-PSOE As Neves

Baltasar Vallejo Santos
Agrelar Arbo

Cristina Fernández Davila
BNG Ponteareas

Domingo Freitas Almeida
Independientes Ponteareas

Luis Antonio Gomez Piña
PSdG-PSOE A Cañiza

Pablo Barcia Bello
PP Mondariz

Juan Pablo Castillo Amigo
PP Covelo

Horacio Gil Expósito
PP Arbo

Carlos Eduardo Claro Argibay
PSdG-PSOE Crecente

Candidatos e candidatas ás alcaldías 
da comarca do Condado e A Paradanta

Pedro Pereira Fernández
BNG O Porriño

Nidia Maria Arevalo Gomez
PP Mos

Verónica Tourón Domínguez
PSdG-PSOE Salceda de Caselas

César Gil Bernárdez
BNG Mondariz Balneario

David Alonso Bargiela
PSdG-PSOE O Porriño

Mª Lourdes Moure Varela
Alternativa Local Do Porriño

María Dolores Castiñeira Alén
Movemento Salceda

Maria Luisa Dominguez Alvarez
PP Mondariz Balneario

M. Alejandro Lorenzo Alonso
PP O Porriño

Carlos Luis Gonzalez Armada
Mais Porriño

Román González Garrido
Podemos Mos

Santiago Rodríguez Dávila
PP Salceda de Caselas

Benigno López Álvarez
BNG Crecente

Avelina Tato Machado
Somos Porriño  O Porriño

Gustavo Barcia Seijo
BNG Mos

Santiago Castrodeza Porto
Independientes M.Balneario

Patricia Sío Bacelo
EU O Porriño

Maria Victoria Alonso Méndez
PSdG-PSOE Mos

Salustiano Guerra García
BNG Salceda de Caselas

Xose Antonio Alvarez Rguez.
Saidoiro Mondariz Balneario

Candidatos e candidatas ás alcaldías da Louriña

José Antonio Rguez. Álvarez
BNG Oia

Gerardo Rodríguez Refojos
PSdG-PSOE Oia

Cristina Correa Pombal
PP Oia

José Carlos Martínez Crespo
PSdG-PSOE  O Rosal

Carlos Rodriguez Vicente
PP O Rosal

Ánxela Fernández Callís
BNG O Rosal

Valentina Valderrey Nogueira
Podemos  Tomiño

M. Violeta De Santiago Moure
PSdG-PSOE Tomiño

Lara Carmen Meneses Alvarez
PP Tomiño

Sandra González Álvarez
BNG  Tomiño

M. Carmen Núñez Méndez
BNG Tui

Antonio Lomba Baz
PSdG-PSOE  A Guarda

Nicolas Lorenzo Montes
PP Tui

Roberto Jose Álvarez Carrero
PP A Guarda

Enrique Cabaleiro González
PSdG-PSOE Tui

Juan José Pérez Blanco
Vox  Tui

Celso Juan Rodriguez Fariñas
Espazo Común A Guarda

José Manuel Palacín Rodríguez
Convenxencia 21 Tui

Anxo Lois Baz Vicente
BNG  A Guarda

Candidatos e candidatas ás alcaldías do Baixo Miño

Pódense consultar as listas electorais completas 
no enderezo:

https://boppo.depo.gal/detalle/-/boppo/2023/04/26

Eleccións 
Municipais
28 de maio

de 2023

Afronta a elección como socio de go-
berno do BNG. De ser o caso, podería re-
editarse esa coalición na Corporación
Municipal, agora con Vde. como posible
alcalde?

Eu preséntome ás eleccións para ser o
Alcalde de Ponteareas. Estou a traballar
para conseguir o apoio dos veciños e das
veciñas do meu concello. Como Alcalde, o
meu propósito será contar co respaldo
dunha maioría cualificada da Corporación
Municipal.
Cales son as súas propostas para Pon-
teareas?

Quero que Ponteareas volva a ser o
centro económico, comercial e  social de
toda a comarca, e un referente para toda

Galicia en xestión medioambiental e cul-
tural.  A creación de emprego e o progreso
económico de Ponteareas serán o eixo
fundamental da acción do meu goberno.
As medidas mais concretas son:

- Parque Empresarial de A Lomba terá a
máxima prioridade. Precisamos solo in-
dustrial onde instalar legalmente empresas
que poidan crear emprego.

- Viveiro de empresas: a xente nova de
entre 16 e 35 anos que teñan unha idea
emprendedora, o Concello vai proporcio-
narlles de balde un lugar de traballo, para
solo se preocupen de desenvolver o seu
proxecto empresarial.

- Infraestruturas: Proxecto de seguridade
vial da N-120. Variante de acceso a A-52.

Conexións novos accesos o Parque empre-
sarial de A Lomba.

- Parroquias: Desbroce e limpeza de cu-
netas. Dotar de  Saneamento a todo o te-
rritorio. Recollida de residuos tóxicos con-

taminantes  como Uralita-Amianto. Servizo
de Transporte Rural. Colaboración coas
traídas de augas.

- Conseguir a Bandeira Azul para a
praia de A Freixa.

- Cursos de inglés no estranxeiro para
estudantes de Secundaria e Bacharelato.

- Construción dun novo Centro de Saúde,
mais accesible e con mais médicos e mais
servizos.

- Promover vivenda pública de aluguer
a un prezo asequible 

- Poñer en valor o noso patrimonio cul-
tural co proxecto a “Vila da Música e as
Flores”. Converter a Ponteareas no pequeno
Salzburgo de Galicia.

"Quero que Ponteareas 
volva a ser o centro 

económico, comercial e 
social de toda a comarca"

Delfín Domínguez | Candidato do PSdeG-PSOE de Ponteareas

"Aspiro converter a Ponteareas no
'pequeno Salzburgo' de Galicia"

Compite por primeira vez como candi-
data. Que cambios introducirá Vde.,
caso de saír electa Alcaldesa, respecto
ao legado de Xosé Represas?

En realidade, o proxecto do BNG para
Ponteareas parte de 2015 dunha candidatura
da que formei parte de xeito directo. Así
que non vai a haber cambios nesa liña de
traballo. Si que hai novos proxectos que
reforzan ese futuro tan magnífico que au-
guramos para o noso Concello, como as
accións que forman parte do Plan Integral
da Freixa-San Roque, o desenvolvemento
da área de A Lomba para convertilo en
Parque Industrial (grazas a aprobación do

PXOM a finais de 2021), novos equipamentos
deportivos ou de saúde ou a humanización
da zona peonil sinalizada de xeito transi-
torio. Ademáis quero impulsar unha serie
de accións que conecten con maior segu-
ridade a vila coas parroquias.

Pero sen dúbida, o vindeiro mandato
debe ser o do saneamento, xa que dispo-
ñemos do Plan Director de todo o Concello,
a ampliación da Depuradora da Moscadeira
estará rematada entre o 2024/25, a Con-
federación Hidrográfica permitirá conectar
novas obras de saneamento porque moitos
dos proxectos de nova rede están incluídos
na licitación do Ciclo da Auga como obri-

gatorios para desenvolver nos primeiros 4
anos da concesión administrativa. Espe-
cialmente quero incidir en tomar medidas
para continuar baixando o desemprego e
activando a economía das familias, así
como conseguir un cambio social efectivo

en canto ao feminismo e a inclusión.
Que supón para Ponteareas que o Corpus
sexa declarado como BIC?

Dispoñer de Declaración de BIC pon en
valor o propio ben, pero cun carácter
máis excepcional, xa que o noso Corpus é
único, auténtico e irrepetible. Con esta
declaración, estamos tamén preservando
as súas peculiaridades e asegurando a súa
supervivencia no tempo, facendo chegar
esta tradición de xeración en xeración.
Por outra parte, ao ter esta Declaración,
teremos un mellor posicionamento como
destino turístico a nivel internacional, o
que conleva un maior desenvolvemento
turístico e un maior retorno económico
para a nosa vila.

Cristina Fernández Davila | Candidata do Bloque Nacionalista Galego (BNG) de Ponteareas

"Quero incidir en conseguir
un cambio social efectivo
en canto ao feminismo 

e a inclusión"

"O vindeiro mandato debe ser o do
saneamento, co énfase na ampliación

da Depuradora da Moscadeira"

Candidatos á alcaldía do Concello de Ponteareas

Con anterioridade foi alcaldesa (2000-
2003) e volve agora como candidata.
Con 20 anos de distancia, qué novida-
des contén o seu programa?

Ponteareas ten que mirar adiante e ne-
cesita de novos proxectos para este novo
período. O principal cambio é que veño
con 14 anos de xestión na Xunta de Galicia
en áreas clave como o Comercio-consumo
e o Turismo, e cun gran coñecemento da
administración autonómica e estatal. 

En Ponteareas existen necesidades que
non foron arranxadas en todo este tempo
e que mesmo se agravaron como a perda
de protagonismo das parroquias ou a falla
de infraestruturas globais, que seguen vi-

xentes. Pero é que ademais xurdiron novas
prioridades, moitas delas derivadas dunha
xestión ineficiente do bipartito, que tamén
arranxaremos. A área sociosanitaria, o
apoio ao comercio, as oportunidades de
emprego e solucións de vivenda para a
mocidade, o apoio ao deporte, a recupera-
ción e posta en valor do noso patrimonio
e facer destacar a Ponteareas no mapa do
turismo galego son só algunhas das prio-
ridades do noso modelo de goberno. Pre-
cisamente todo isto é o que significa o
noso #reseTea, cambiar todo o que non
está funcionando para que todo mellore.
O BIC para o Corpus, será unha realidade
inmediata en caso de gañar Vde. as

eleccións?
O Corpus é unha tradición única e a ma-

neira que temos de entendelo e celebralo
faino incomparable. Está a piques de ser

recoñecido como de Ben de Interese Cultural
inmaterial, e creo que é unha distinción
realmente merecida. Teño claro que o Corpus
ten que ser protagonista durante todo o
ano e un fío condutor de multitude de ini-
ciativas para todos os públicos, ademais de
para os que nos visitan. Haberá máis apoio
municipal para os colectivos alfombristas,
bonificacións, unha rede de espazos de
traballo e almacenamento continuado, crea-
remos e manteremos plantacións de flores
típicas do Corpus, decoraremos os espazos
urbanos e as entradas da vila con motivos
florais e a praza de Bugallal volverá ser o
centro neurálxico do noso tapiz. O Corpus
Christi adquirirá a relevancia, o tamaño e a
dimensión que merece.

Vde. é o político máis veterano da Cor-
poración Municipal. Caso de non chegar
á alcaldía, pensaría en retirarse?

Non me planteo esa posibilidade porque
estamos convencidos de que conseguiremos
liderar a Alcaldía de Ponteareas nestes
momentos tan convulsos na Vila e a nivel
xeral da sociedade porque os veciños ne-
cesitan grupos políticos que lideren e re-
almente defendan os intereses xerais do
seu pobo. 

O de Ponteareas é un caso máis onde
temos perdido o liderado dende fai varios
anos e onde a Vila está perdendo máis es-
pazo dentro da Comarca e da propia pro-
vincia de Pontevedra. Demóstrase que con
líderes que teñen claro o seu obxectivo e
que non dependen de ninguén pódese re-
alizar un proxecto viable e máis sempre
contando coa colaboración de tódolos

membros da Corporación que queran por
suposto engadirse a ben para defender os
intereses xerais, sexan estes os servizos
públicos e, para min o máis importante,
saber estar a carón do veciño, saber es-
coitalo e darlle unha resposta, cuestión
que agora mesmo faise ao contrario xa
que temos un goberno municipal que o
único que fai e darlle as costas aos veciños
e ter o Concello "pechado", por dicilo
deste xeito. Cremos que temos moito que
dicir nestas vindeiras eleccións e teño
máis que claro que ACiP, dunha vez por
todas, vai demostrar co apoio dos veciños
ata onde podemos chegar.
A súa traxectoria como candidato inde-
pendente, da a entender que esta op-
ción está consolidada dentro do espazo
político ponteareán?

Por suposto, e vai en referencia á con-

testación anterior: está máis que consoli-
dada. Este partido naceu fai 12 anos. Nor-
malmente cando se forma un partido in-
dependente local, a maioría o fan por mo-
tivo de 'cabreo' con outras formacións e
co noso partido está demostrado que non
o fixemos por iso. Fixémolo porque cremos
no localismo e nos partidos que a nivel
local defendan os intereses xerais. Dife-

renciámonos dos grandes partidos en que
eles débense aos seus partidos e moitas
veces non son capaces de diferenciar e
cando hai un tema de interese xeral ou
dan a 'calada por resposta' ou se poñen a
carón do seu partido cunha desculpa que
polo xeral non defende os intereses xerais
do seu pobo. 

Nós temos un partido localista, preparado
e formado por homes e mulleres que non
viven da política senón para prestar o seu
servizo dentro da política e que o único
que lles interesa é que Ponteareas volva a
ser o que era. Ningún dos nosos catro
concelleiros que agora mesmo forman parte
na Corporación vive da política; viven do
seu traballo profesional e para nós esa é
unha carta de presentación e de liberdade.
Porque a liberdade nace cando non de-
pendes do salairo dunha administración.

"ACiP está máis que consolidada
como opción independente"

"Ponteareas ten que mirar adiante e
necesita de novos proxectos"

Nava Castro | Candidata do Partido Popular (PP) de Ponteareas
"O Corpus Christi adquirirá
a relevancia, o tamaño e a
dimensión que merece"

Juan Carlos Carrera González | Candidato de Alternativa Cidadá de Ponteareas (ACiP)
"Nós temos un partido 

localista, preparado e for-
mado por homes e mulleres
que non viven da política"

Preséntase por primeira vez como can-
didato coa coalición Ponteareas en
común. Cales son as túas prioridades e
propostas como candidato?

Si, é a primeira vez que me presento
como candidato, aínda que levo moitos
anos participando nos movementos sociais.
É aí onde aprendín e entendín cales son as
prioridades da xente do común. O importante
de Ponteareas en común é o equipo e non
unicamente o candidato, temos as mellores
persoas posibles. O primeiro que quero
destacar é que o programa de goberno de
Ponteareas en común fíxose coa aportación
de moitas veciñas e veciños, colectivos e
persoas expertas que durante meses, e
grazas ás xuntanzas programáticas abertas,
puidemos construír un programa participativo
e realista coas necesidades e demandas
das xentes do común de Ponteareas.

En Ponteareas temos unha situación
socioeconómica delicada que o actual go-
berno non foi capaz ou non quixo analizar.
Somos a vila de máis de 20.000 habitantes
con peores datos de inclusión social de
Galicia. Ponteareas en común ten como
prioridade entender a vivenda como un
dereito e non como un ben para especular.
Desgraciadamente temos moitos veciños
e veciñas mozas que marchan a vivir a ou-
tros lugares porque Ponteareas non ten

alugueiro asequible. A nosa primeira acción
será pór en marcha un programa de vivenda
pública que dea garantías ás persoas que
desexan vivir na nosa vila, especialmente
ás máis novas e á xente vulnerable.

Por outra banda, temos claro que Pon-
teareas precisa traballar por fortalecer os
servizos públicos e para iso é fundamental
que sexan universais e de calidade. Apos-
tamos pola municipalización de servizos
básicos como a auga, o plan madruga, a
recollida do lixo e os comedores escolares,
entre outros. Ponteareas en común é un
espazo político que traballa polo ben co-
mún, e se algo ten clara a cidadanía é que
a esquerda precisa conectarse de novo
con políticas que colocan os dereitos das
clases populares por diante dos dereitos
das multinacionais.

En materia de medio ambiente estrutu-
ramos o noso programa de goberno na re-
cuperación dos ríos Tea e Uma, naturalizar
o núcleo urbano e recuperar os montes da
contorna como a Picaraña e o Galleiro. É
esencial que esteamos á altura para com-
bater a crise ecolóxica tamén dende o
municipalismo.

Poderiamos estar falando de propostas
longo e tendido porque temos un programa
de goberno amplo e centrado nas necesi-
dades e demandas da cidadanía. É impor-

tante que todas as veciñas e veciños co-
ñezan as diferentes propostas políticas e
que o 28 de maio decidan cal é a mellor
das opcións. O noso programa está publi-
cado na nosa páxina web para que toda a
veciñanza poida coñecelo: https://pon-
teareasencomun.my.canva.site/

Ponteareas en común ten que entrar
con forza o vindeiro 28 de maio porque
non imos defraudar. Dádenos a oportunidade
de demostrar a enerxía, ideas, ilusión e
capacidade de traballo que caracteriza a
este equipo de persoas comprometidas.
A fórmula electoral está conformada por
militantes de Podemos, Esquerda Unida
e independentes. Pensas que teñen fu-
turo este tipo de "espazos políticos de
esquerda"?

Ponteareas en común nace para quedarse.
As persoas que formamos este espazo

político temos claro que chegar a acordos
é fundamental. Así o reclama a cidadanía,
así o entendemos durante estes meses e
así será de aquí en diante. O máis ilusionante
deste espazo político é que está aglutinando
persoas comprometidas coas loitas veciñais,
sindicais, sociais e medioambientais que
vemos en Ponteareas en común unha opor-
tunidade de facer política desde abaixo. É
emocionante ver como a mocidade está co-
nectada con este espazo político, como
participa e como entende que o vindeiro
28 de maio temos a oportunidade de colocar
persoas comprometidas nas institucións lo-
cais para facer política para e coa xente a
partir do día 29. Temos dez persoas menores
de 35 anos na candidatura e iso é sinónimo
de que Ponteareas en común é a forza po-
lítica do presente e garantía de futuro para
Ponteareas.

Por último, Ponteareas en común entende
as eleccións de maio como un medio e non
como un fin. Para nós o importante é o que
suceda a partir do 29 de maio e temos o
convencemento de que somos a forza
política necesaria para construír unha vila
que coloca a vida e os coidados no centro
e que non deixa a ninguén atrás.

"Ponteareas en común nace 
para quedarse"

Manoel Ucha | Candidato de Ponteareas en común

"En Ponteareas temos unha
situación socioeconómica
delicada que o actual go-

berno non foi capaz ou non
quixo analizar"

O
Centro Artístico Sportivo
na céntrica rúa de Vida-
les Tomé foi o escenario

este 26 de abril do Debate Elec-
cións Municipais Ponteareas
2023, organizado por Editorial
Novas do Eixo Atlántico, S.A e
Radionove.

Moderado por Guillermo Ro-
dríguez Fernández, director de
Foro A Peneira-Novas do Eixo At-
lántico e ante unha nutrida pre-
senza de veciños no debate par-
ticiparon o/as principais candi-
dato/as á alcaldía ponteareán
sendo estes a actual alcaldesa
Cristina Fernández Davila (BNG);
Nava Castro (PPdeG); Juan Carlos
Carrera González (Alternativa Ci-
dadá de Pontereas, ACiP); Delfin
Domínguez (PSdeG-PSOE) e Manoel
Ucha (Ponteareas en común, PeC).
Declinou a súa participación Do-
mingos Freitas (Independentes
por Ponteareas)

O debate, de máis de dúas
horas de duración, estivo dividido
en dúas partes. Na primeira, o/as
candidato/as presentaron os seus
respectivos programas electorais
e as súas prioridades en caso de
gobernar. Tras un breve descanso,
a segunda parte deu paso ao de-
bate electoral determinado por 4
eixes principais: 1. Privatización

dos servizos; 2. Políticas de vi-
venda; 3. Débeda do Concello; e
4. Arborización municipal.

Prioridades e propostas
Tralo sorteo inicial realizado

coa finalidade de definir a orde
de palabra comezou presentando
as súas propostas o abandeirado
de ACiP, Juan Carlos Carrera Gon-
zález, quen defendeu a "necesi-
dade dun cambio de rumbo" na
Corporación Municipal cun goberno
"aberto á cidadanía" e que "de-

fenda a política local ante as di-
ferentes administracións" sen de-
pender de cores políticas.

Tocoulle a quenda a Manoel
Ucha (PeC) cualificando como
"fundamental para a democracia"
a realización deste debate. In-
formou dunha enquisa realizada
pola súa coalición a 140 persoas
de idades comprendidas entre 18
e 35 anos notando unha "dramá-
tica" conclusión: a maioría dos
enquisados "non se imaxinaban

seguir vivindo en Ponteareas"
polo "encarecemento da vivenda
e a falta de emprego". 

Pola súa banda, a alcaldesa
Cristina Fernández Davila (BNG)
explicou asumir o reto "cun futuro
prometedor e ilusionante" para
Ponteareas, lembrando o legado
do falecido ex alcalde Xosé Re-
presas, con quen "chegou o cam-
bio a Ponteareas" en 2015. De-
fendeu o saneamento da xestión
económica, o impulso de obras e

infraestruturas grazas á aprobación
do Plan Xeral de Obras Municipais
(PXOM) e as prioridades que terán
a ampliación da Depuradora de
Moscadeira e do Polígono de A
Lomba. 

O candidato socialista Delfín
Domínguez prometeu unha "po-
lítica local para os veciños" coa
xeración de emprego e riqueza
vía ampliación do chan industrial
(Polígono A Lomba), a valorización
do patrimonio, iniciativas "verdes"
(ecoocio, ecoturismo) para con-
verter a Ponteareas nunha "refe-
rencia ambiental e cultural" en
Galicia e a "necesidade de mellorar
as conexións de Ponteareas con
Pontevedra" así como a seguridade
viaria na N-120.

Para finalizar esta primeira par-
te, a ex alcaldesa Nava Castro
(PPdeG) reivindicou a toponimia
ponteareán que "leva o nome do
río Tea" como fío condutor para
trazar políticas públicas orientadas
a facilitar o acceso das parroquias
ao centro urbano e impulsar ini-
ciativas de emprego vía turismo
e servizos "accesibles e sostibles".
Castro deu a coñecer tres eixes
clave de goberno: "Traballo, Xes-
tión e Planificación" enfatizando
na rigurosidade e eficacia da xes-
tión económica municipal.

Debate Electoral Ponteareas 2023 
Organizado por Novas do Eixo Atlántico e Radionove cos candidatos do 

BNG, PSdeG-PSOE, PPdeG, ACiP e Ponteareas en Común

Un debate intenso
A segunda parte, a do debate

electoral propiamente dito, entrou
nunha fase de maior controversia
e incluso tensión en determinados
momentos. Comezando co primeiro
punto, o da privatización dos
servizos, Ucha defendeu a ultranza
a súa "municipalización" criticando
"as políticas neoliberais" implan-
tadas polo PPdeG desde a Xunta.
Toda vez o socialista Domínguez
uniuse a esta crítica avogando
pola "eficiencia na xestión" e na
contratación de persoal público,
Nava Castro respondeu a ámbolos
dous candidatos defendendo que
a Xunta xestiona servizos públicos
así como outros privatizados.

Pola súa banda, ACiP denunciou
"a case total privatización dos
servizos" e a deficiencia na su-
pervision dos mesmos por parte
do goberno municipal BNG-PSdeG-
PSOE.  Carrera González denunciou
tamén a "falta de transparencia"
e a "censura nas redes sociais"
por parte do servizo de comuni-
cación do Concello e o custe de
20.000€ que supuxo a  contrata-
ción vía "servizo xurídico exter-
nalizado" dunha empresa con
sede en Santiago de Compostela,
unha denuncia que foi negada
rotundamente pola alcaldesa Cris-
tina Fernández e o seu socio de
goberno socialista.

Nava Castro avogou pola "pla-
nificación e racionalización" no
custe que implica para o Concello
a contratación de persoal propio.
Criticou tamén que o Servizo de
Atención ao Fogar (SAF) en Pon-
teareas "é o peor en Galicia" pola
escasa atención do goberno mu-
nicipal. A alcaldesa respondeu de-
fendendo a xestión municipal do
seu goberno porque "estamos aten-
dendo e afrontando eses servizos",
destacando o "saneamento e abas-
tecemento do servizo da auga".

O segundo punto foi para as

políticas de vivenda. Fernández
Davila considerou que a aproba-
ción do PXOM "marca un antes e
despois" ante a "parálise urba-
nística" de gobernos anteriores.
Ucha criticou os "8 anos sen in-
vestimentos" en vivendas públicas,
reiterando as críticas ao PPdeG
pola "especulación neoliberal".
PeC defendeu un Plan Integral
de Vivenda para a mocidade non
sen antes salientar que en Pon-
teareas "existen unhas 1.600 vi-
vendas baleiras".

ACiP fixo migas con PeC cuali-
ficando de "caótica" a política
habitacional do goberno municipal
e propoñendo unha Bolsa Vivenda
e unha "nova regulamentación".
Criticou que o PXOM "non é viable"
porque no mesmo "retirouse un
30% de edificabilidade" e "arrui-
nou ás parroquias". Delfín Do-
mínguez instou á cobertura ás
persoas maiores e á mocidade
"tomando en conta a dinámica
de mobilidade da sociedade ac-
tual". Finalmente Nava Castro ex-
plicou que a Xunta impulsa vi-
vendas públicas e axudas para
aluguer non sen antes preguntar
cantas vivendas creou o PXOM
durante este ano e medio da súa
aprobación. Puxo igualmente no
tapete a posibilidade de crear vi-
vendas en Ponteareas para atraer
"a 500 familias" de empresas
"que están na PLISAN" e que
contribuirían a revitalizar o tecido

comercial e social do municipio.
O terceiro punto, a débeda do

Concello, provocou os enfronta-
mentos máis agudos do debate.
Nava Castro criticou que o goberno

municipal "gasta
máis dos 18 mi-
llóns€ que recada"
e que "debe reco-
ñecer a débeda
acumulada nestes
oitos anos". Do-
mínguez e Fernán-
dez Davila defen-
deron a xestión
municipal conxun-
ta vixente desde
2015 considerando

que, cando chegaron ao goberno,
"había facturación sen contabili-
zar" de gobernos anteriores. O
debate provocou fortes enfron-
tamentos entre Castro, Domínguez,

Ucha e Fernández Davila sobre a
xestión económica e a débeda
municipal adquirida nos últimos
20 anos en Ponteareas. Por outra
banda, ACiP asegurou que os "in-
formes da interventora do Con-
cello" calculan a débeda municipal
actual en "6 millóns de euros".

Con menos tempo para o de-
bate, o cuarto punto, o do arbo-
rado urbano, amosou maior con-
senso entre as candidaturas á
hora de acadar un compromiso
ecolóxico e contra o cambio cli-
mático. O debate finalizou cas
mensaxes de cada candidatura de
cara á Ponteareas que queren
despois do 28M.

A
Xunta de Galicia, a través
de Turismo de Galicia, e en
colaboración coas Asocia-

cións das Rutas dos Viños de Ga-
licia organizou o programa Pri-
mavera de portas abertas, co
obxectivo de promover o enotu-
rismo na Comunidade galega 

Cada fin de semana, desde o
pasado 5 de maio ata o 4 de
xuño, a programación céntrarase
nun dos cinco territorios vitivi-
nícola, onde hai un amplo abanico
de actividades, máis de 65 acti-
vidades diferentes.

Ademais de catas comentadas,
visitas a museos, rutas monu-
mentais, paseos en barco, con-
certos ou obradoiros infantís, hai
autobuses do viño, concretamente
40, cun itinerario pechado por
cada unha das denominacións de
orixe. A primeira fin de semana
de maio foi a quenda de Valdeo-
rras, e a seguinte a do Ribeiro
pero aínda se poderá participar
nesta iniciativa nas rutas dos
viños Rías, Baixas, entre o 19 e o
21 de maio; Ribeira Sacra, entre
o 26 e 28 de maio; e Monterrei,
entre o 2 e o 4 de xuño.

Para achegarse ás Rías Baixas,
o sábado 20 e o domingo 21 de
maio sairán autobuses dende San-
tiago, Pontevedra e Vigo para
facer diferentes visitas pola De-
nominación. Para visitar a Ribeira
Sacra (26-28 de maio) o sábado
haberá servizo de autobús dende
Monforte, A Coruña, Lugo, Ourense
e Vigo, e o domingo, dende Mon-
forte, Ourense e Lugo. E por últi-
mo, para visitar Monterrei, o sá-
bado 3 de xuño faranse diferentes
rutas con saídas dende A Coruña,
Santiago, Ourense,Vigo e Ponte-
vedra. En todo momento, os asis-
tentes estarán acompañados dun
guía turístico.

Esta actividade, que ten prazas
limitadas, polo que se recomenda
realizar unha reserva previa, ten
un prezo de O 10 euros para os
adultos, e de 5 para nenos de
entre 3 e 13 anos. 

A comida non está incluída
pero existen establecementos de
restauración adheridos a esta ini-
ciativa de promoción do enotu-
rismo en Galica. A información
completa da actividade así como

o horario máis detallado das rutas
de autobús pódese consultar en
www.turismo.gal. Ademais da web,

tamén existe unha aplicación gra-
tuíta, dispoñible tanto para Apple
como Android, Enoturismo en Ga-

licia, onde figura o programa com-
pleto de Primavera de portas aber-
tas.

Para aqueles que queiran mo-
verse pola súa conta, as adegas
participantes realizarán tres visitas
guiadas o sábado (11, 12.30 e
17 horas) e unha o domingo (12
horas) da fin de semana corres-
pondente. En total participarán
cerca de cen socios, entre adegas,
aloxamentos e restaurantes, das
cinco denominacións.

Futuro sostible 
Con todo, esta iniciativa que

se desenvolve desde hai 13 anos,
forma parte dos plans de susten-
tabilidade turística que na opinión
da directora de Turismo de Galicia,
Nava Castro, fan posible que Ga-
licia  afronta un exitoso futuro
que tamén pasa pola calidade da
oferta e dos servizos.

Neste sentido, Nava Castro
lembra que Galicia e a segunda
comunidade con máis establece-

Primavera de portas abertas nas 
Rutas dos Viños de Galicia

Turismo de Galicia puxo
en marcha esta iniciativa
xunto cos cinco territorios

vitivinícolas galegos



mentos e servizos certificados co Q de ca-
lidade turística e mesmo é a primeira en
sectores como os hoteis e os apartamentos
turísticos, os aloxamentos rurais e os bal-
nearios.

Canto á sostibilidade, a directora de
Turismo de Galicia apela aos plans apro-
bados a proposta de Galicia dentro dos
fondos Next Generation, que sentarán as
bases do desenvolvementemo futuro do

turismo galego “como actividade respec-
tuosa e con gran capacidade para xenerar
riqueza”. 

Camiño de Santiago
No que atinxe á Ruta xacobea, un

exemplo mundial de sustentabilidade,  Nava
Castro lembra tamén a recente aprobación
por parte do Consello da Xunta do Plan
director do Camiño de Santiago e para a
directora de Turismo de Galicia marca a
folla de ruta a seguir co obxectivo de pro-
texelo, garantindo a súa pervivencia, a
súa identidade e a posta en valor do seu
patrimonio cultural e natural

Ademais, trázanse os obxectivos de tra-
ballo cara á celebración do vindeiro Ano
Santo, en 2027, e fíxanse as liñas estraté-
xicas co obxectivo de preparar Galicia para
o seguinte Xacobeo.

Ampliando os obxectivos do Plan Director
2015-2021, este novo programa con vi-
xencia ata 2027 está estruturado arredor
de 17 liñas de actuación e 98 accións e
conta cun orzamento  que duplica o
anterior, acadando os 141,4M€.

Nava Castro, Directora de Turismo de Galicia.

Casal de Arman O RIBEIRO

Castelo MONTERREIJoaquín Rebolledo VALDEORRAS

Lagar de Fornelos RÍAS BAIXAS Parada de Sil Cabezoás (Víctor Barro) RIBEIRA SACRA

A
Deputación de Pontevedra
vén de adherirse á inicia-
tiva do Comité Europeo das

Rexións e a Asociación de Cidades
de Ucraína, encabezada polo al-
calde de Kíiv, Vitali Klichkó, e li-
derada en España pola Federación

Española de Municipios e Provin-
cias (FEMP), de apoio ás nenas e
nenos de Ucraína coa posta en
marcha de campamentos recrea-
tivos de verán. 

A presidenta Carmela Silva anun-
ciou que a institución provincial

porá a disposición do Comité Eu-
ropeo as instalacións do Centro
Príncipe Felipe para “garantir que
nenas e nenos e rapazas e rapaces,
desde os 6 anos ata os 17 anos,
que viven o horror da guerra poidan
estar durante un mes nunha con-

torna segura na que descansar,
compartir momentos de ocio e
adquirir novos coñecementos. É
unha iniciativa, dixo a presidenta
á que todas as administracións
teriamos que comprometernos”.

De feito, a Deputación aprobará
nun Pleno extraordinario o vindeiro
19 de maio unha modificación de
crédito de 90.000 € para levar a
cabo este programa, que será
gratuíto para as nenas e os nenos,
así como as persoas coidadoras

que os acompañan. Desta maneira,
a institución sufragará todos os
custes da súa estancia, incluídos
seguros médicos, tradutores, ves-
timenta e as actividades que se
realicen durante a mesma. As ra-
pazas e os rapaces convivirán du-
rante un mes no que poderán
desfrutar de actividades deportivas
e de ocio dentro das propias ins-
talacións, ademais de realizar saí-
das culturais e de contacto coa
natureza, especialmente á praia.

Campamentos de verán en Pontevedra
para nenas e nenos ucraínos

A
tempada de curros galegos
comezou en Oia co de
Valga (Loureza), celebrado

este 14 de maio. A actividade
comezou desde primeira hora da
mañá prolongándose ao longo da
xornada, sendo o momento cen-
tral (tarefas de rapa e marcado)
arredor das cinco da tarde.

Despois do de Valga, que abre
a tempada, en Oia desenvolve-
ranse os curros de Torroña (4 de
xuño) e Mougás (11 de xuño).
O Concello lembra que ten col-

gada na súa canle de youtube
un documental sobre os tres cu-
rros que se celebran no munici-
pio. Tamén lembra que non está
permitido acampar. As autori-
dades realizarán accións de vi-
xilancia en días previos a fin de
evitar este tipo de actividades
non autorizadas. Finalmente, so-
licítase a colaboración das per-
soas asistentes á hora de res-
pectar o medio ambiente, evitar
danar o arborado, así como de
manter a contorna libre de lixo.

A
veciñanza de Ponteareas
pode gozar xa do seu pri-
meiro camiño escolar se-

guro. O Concello vén de recep-
cionar a obra coa que se
transformou a rúa Trobador Xoán
García de Guillade nun espazo pú-
blico de calidade para as persoas,
un itinerario que permite o des-
prazamento seguro de nenos e
nenas ata os centros educativos
da contorna e triplica o espazo
para a veciñanza apostando pola
mobilidade sostíbel. 

Este novo itinerario de algo
máis dun quilómetro dá resposta
a unha petición de toda a comu-
nidade educativa e beneficia a
máis de 1.500 escolares do CEIP
Ramiro Sabell e dos IES Val do
Tea, Pedra da Auga e Barral, que
poderán gozar dunha maior auto-
nomía empregando para os seus

desprazamentos ata os seus centros
escolares unha contorna amigábel,
segura, saudábel e atractiva. 

A alcaldesa, Cristina Fernández,
participou no acto de entrega
das obras por parte da empresa
concensionaria. Acompañados de
persoal municipal revisaron todos

os detalles dos traballos realizados,
que supuxeron un investimento
de case un millón de euros finan-
ciados a través de fondos do,
programa ReacPon concedido ao
Concello pola Deputación de Pon-
tevedra, do Plan Concellos e de
fondos propios. 

Ponteareas xa goza do seu primeiro
camiño escolar seguro

Comezou a tempada de
curros en Oia




